
Bagian ka-doea
atawa

Pembrontakannja Siang Yang Ong

FATSAL I

Pada tamatnja ini tjerita bagian pertama

. kita telah tinggalken Tie Hoa berhadepan de-

ngen Pek Hoedjin dan Hoen Sogi, jalah istrinja

- Pek Gick Tong dan Kim-mo-Tiie poenja poetra

jang masi ketjil serta Tio Houw dan Thio Liong,

sekarang mari kita soesoel poela marika itos.
Tetapi ia mengarti, ia moesti lekas menjingkir

dari hadepannja -itoe doea pahlawan, dari itoe

' laloe ia: permissie dari Pek Hoedjin dan kamoe-

dian, ia bertindak. ;

Tio Houw dapet liat sikepnja-ini orang gagah,
ia madjoe ka depan dan menjegah aken Hek-
Holie pergi; kabetoelan Tie Hoa ada di sitoe, ia
maoce minta orang poenja pertoeloengan.

»Ini waktoe di Kay-hong-hoe sabetoelnja tida

_ada orang jang pande,” begitoe ia kata, ,sebab

apabila ada orang-orang jang pande, teuntoelah
ini pakerdjahan menganter Pek Ngo-tay-tay tida
aken dipasrahken pada kita berdoewa. Akoe
pikir Pek Giok Tong Loya, di waktoe hidoepnja
senantiasa soeka moesoehi pada Siangyang-Ong,

~ oleh kerna itoe, dalem ini perdjalanan begimana
tiilaka djika kena bertemoe sama kontjo-kortionja

itoe radja-moeda, kita berdoewa soeda tenioe sa-

dja tida mempoenjai kamampoean tjoekoep boeat

menoelak itoe bahaja. Tapi kabetoelan sekali

sekarang kita bertemoe sama kaoe, akoe sanget
harep soepaja kaoe soeka memboewang sedikit
tenaga membantoe kita menganterken sampe di
japoenja kampoeng kalahiran, kamoedian baroe
kita sama-sama balik kombali. Dengen begitoe,

soeda djangan kata lagi apabila tida bertemoe

sama kita poenja moesoeh-moesoeh, taro kata
bertemoe djoega, dari sebab ada kaoe, kita orang
tida terlaloe merasa koewatir. Akoe rasa kaoe

tentoe tida tega menampik, apabila kaoe soeka

menginget itoe tali persobatan samd Pek Giok
Tong Loja almarhoem."

Thio Liong jang berada di sitoe poer, toeroet

memboedjoek soepaja Tie Hoa soeka meloeloes- -

ken. Dijoestroe pada waktoe iaorang lagi bitjara,
koenjoeng - koenjoeng ada angin aneh jang me-

nicep, maka menoeroet Tio Houw, boleh djadi
haloesnja Pek Ngo-loya jang dateng minta soe- .

paja Tie Hoa toeroet menganter. Hek - holie
maoe atawa tida terpaksa manggoetken kapala
boewat meloeloesken. B

Tio Houw berpaling boewat memanggil pada
pengikoetnja. i

.Kaoe poenja koeda kasiken boewat ditoeng-
gangin oleh Tie'Tay&'a." kata 1a,

,.Habis akoe sendiri toenggang apa?” mena-
nja itoe pengikoet. g e |

..Boewat samentara ini kaoe terpaksa moesti
djalan kaki doeloe, hingga kita sampe di tem-
pat pembrentian, di mana kita bira menjewa lagi

satoe koeda boewat kaoe.'’
*  ltoe pengikoet terpaksa toentoen iapcenja koe-
da dan kasiken boewat ditoenggangin oleh Tie
Hoa. Begitoelah Tie Hoa bersama Thio Liong
dan Tio Houw djalanken iacrang poenja koeda

dengen berendeng. Di sapandjang djalan Tio
Houw menanjaken pada Tie Hoa tentang itoe
perkara mametjahken Tong-bong-Tin dari Siang-
yvang-Ong dan orang jang ditanja moesti toe-

toerken satoe per satoe dengen ringkes.
Di itoe malem marika aken brenti menginep
N ' di satoe bilangan dari Siang - tjay-koan, puda
¢ waktoe iaorang ampir sampe, itoe penggawe jang
brangkat doelocan boewat menjediaken kongkoan
dateng 'menjamboet dan anter marika itoe ka itoe
tempat penginepan. Ternjata itoe kongkoan ada
' satoe roemah penginepan jang besar, hingga
itoe kreta-djoli dan kreta-kreta laennja, jang di-
toempangin oleh Pek Hoedjin, iapoenja poetra
dan boedjang-boedjang prampoewan, bisa' teroes

masoek ka dalem itoe roemah-makan.

Pek Hoedjin sekali poen dengen pengarcehnija
firman keizer, brangkat dari kota Radja boewat
poelang ka kampoengnja dengen boleh menginep
di pasanggrahan - pasanggrahannja pamerentah,
tapi ia tjoema memake sadja tiga kamar dan
satoe medja santapan dan minceman. Apabila
lebih dari sabagitoe, selamanja ia kaloewarken
lagi oewang boewat membajar sabagimana moes-
tinja. Hal mana ia kasi tace dengen terang pada

_itoe orang-orang jang mengoeroes iapoenja ka-
perloean ; & tapi sekalipoen begitoe, boewat jang
. memangnjaia moesti dapat dan itoe pengoeroes, ti-
j da oeroeng ia kasi djoega persen dlapan tael perak.
b Tio Seng, kapala itoe pengoeroes, tida brani
‘ trima itoe persenan, tapi (Pek Hoedjin poenja
mandoor kasi taoce, bahoewa di segala tempat ma-
djikannja selamanja soeka berlakoe begitoe roepa.
la kasi pikiran soepa)a itoe kapala pengoeroes
sabentar lagi soepaja pergi hatoerken trima kasi
sadja pada madjikannja.

Soeda tentoe sadja Tio Seng ‘mendjadi sanget
girang. Tida brentinja ia memoedji kamoerahan
hatinja Pek Hoedjin, dan boewat bikin iapoenja
poedjian djadi tambah ,medok®, ia poediji-poedji
djoega Pek Gick Teng almarhoem, katanja koe-
tika hidoepnija ada satoe djago jang berboedi dan.
djarang ada bandingannija. ‘

Di laen fihak, Tie Hoa, Thio Liong dan Tio

‘Houw pada sasoedania tjoetji moeka lantas ber-

doedoek minoem thee di itoe roemah poenja ka-
mar sabelah Barat. Djika menoeroet pikirannja

“Tio Houw jang kasar, itce waktoe djoega ia

maoe sceroe orang sediaken minoeman, tapi Tie
Hoa lantas menjegah. - ; i
Diangan kasoesoe;” kata ia, ,sekarang masi
siang.” W ' /
.Kalve menoeroet akoe poenja pikiran," kata

'Tio Houw, ,baek sembari minoem kita sembari
“mengobrol,’ dan ini ‘malem kita moesti minoem
sampe mabok baroe soeda." o

' Djoestroe pada waktoe iaorang lagi mengomong,
koenjoeng-koenjoeng di sabelah loewar ada ka-
dengeran soewara' riboet-riboet. Tio Houw lantas
soeroe satoe pengikoet pergi liat, soeda terdjadi
apa maka begitoe riboet. Itoe orang jang disoeroe
lantas lakoeken itoe prentah, tida lama kamoedi-
an dengen sikep jang goegoep ia masoek kombali.
,Tiilaka 1" kata ia dengen bingoeng, ..di loe-
war ada kimtihe taydjin. la paksa maoe pake
djoega kita poenja kong-koan ini.!
. Kimtihe taydjin siapa?" menanja Tio Houw.
..Menoeroet katanja itoe kimtjhe taydjin poenja
pengikoet, ini oetoesan radja ada Lie Thian
Siang Taydjin, jang dicetoes boewat preksa ke-
adahanja soengei Hongho."* : ' T
Tio Houw mendenger itoe nama lantas sadja

berseroeh dengen keras.—,,Binatang jang koerang
adjar I kata ia dengen sengit ,tiara bagimana
ia ada mempoenjai itoe deradjat boewat tinggal
dalem kita poenija kongkoan ini ? Toenggoe, akoe
maoe pergi kaloewar. . . . Ui ‘_

'Tie Hoa lantas sentak tangannja Tio Houw,
tapi loepoet, dan dalem sa'at itoe djoega itoe
. orang kasar berlompat kaloewar itoe roemah
penginepan, di mana ia liat itoe pengoeroes lagi
‘berloetoct di depan djolinja Lie Thian Siang,
" jang itce waktoe soeda difaro di moeka boemi,
sedang itoe ambtenaar sendiri dengen pegangan
pada tiang pemikoelannija itoe djoli, tiendrongken
badannja kaloewar, sembari pogter-poster kapala-
nja oendjoek iapoenja tingka jang tengik.

'Dari iapoenja soewara bisa dikenalin ia ada
saorang kalahiran Selatan. Dan ia ‘itoe boekan
laen dari itoe Lie Thian Siang, jang doeloean
dgedoek sebagi-salah satoe hakim dari itoe pe-
ngadilan tjampocran jang mempoenjai anem ha-
kim, koetika lagi mamereksa perkaranja Ngai
Houw. la memangnija ada kiatpay sama Ma Tiiauw
Hian. Ini orang djoega jang soeroe Ngai Houw
kenalin Ma Tiiauw Hian palsoe. Blakangan sa- .
' soedanja Ma Tjiauw Hian mati dihoekoem, ia
‘tida brani berboewat boesoek lagi, maka iapoenja
" djabatan bisa naeck mendjadi Kong-po-si-long, dan
sekarang 1a menerima prentah boeat bikin pa-
preksahan keadahan gili-gilinja Soengei Koening.

Di sapandjang iapoenja perdjalanan ia bikin
berbagi-bagi pameresan, = hingga tempat-tempat
jang diliwati poenja pendoedoek banjak jang me-
rasa koerang senang. Sekarang ia djoestroe maoe.
balik kombali | ka Kota Radja dan djalan liwat

di  sini.. Oleh kerna ia poen ‘berdjalan dengen
' menerima prentahnja keizer, jalah ada hak boewat

memake pasanggrahannja pamerentah maka pada
waktoe ia sampe di bilangan itoe district, lantas
ia soeroe .itoe pengoeroes menjediaken tempat
boewat ia bersama pengxkoetn;a mondok.

ftoe pengoeroes mengasi taoe bahoewa pasang-
grahan )ang disediaken boeat Lie Taydjln. letak-
nja masi doewapoeloeh lie lagi dari sini, sedeng
di sini disediaken boeat pasanggrahannja Pek
Ngo-tay-tay. Tapi Lie Thian Siang tida maoe
mengarti.

. Akoe tida oesah perdoeli Ngo-tay-tay atawa

boekan,” kata ia dengen sombong, ..pendekn]a"

akoe maoe tmgga.l di sini dan abis perkara.”
+Kita orang bakerd]a meloeloe menoeroeti se-
baglmana soerat prentah dari sabelah atas,” ma-
nerangken itoe pengoeroes, Jlagian ini waktoe
Ngo-tay-tay .soeda masoek ka dalem kongkoan.
maka biar baglmana d)oega akoe' sanget bermoe-

hoen soepaja Tayd]m ‘soeka berdjalan lagi be-

brapa lie boeat menglnep di pasanggrahan dis-
trict Siang-tjay."

.Tida, akoe tida maoe. Apa kaoe taoe bahoe-
wa’ akoe 'ada saioe oetoesan jang menerima fir-
mannja keizer 2"

.Ngo-tay-tay ' djoega ada menerima flrmann)a
keizer."

. Hei koetang-ad]ar. kaoe masi maoe banjak’

batjot sadjal” berseroeh itoe ambtenaar ‘dengen
goesar ; ,terang sekali jang kaoe maoe maen gila
sama akoe. Hajolah, _oppas-oppas, kasi hoekoe-
‘man rangket padanja !"

Itoe ' pengoeroes djadi sanget kaget dan ka-

akoetan. dengen goegoep ia lantas berloetoet

moehoen dikasi ampoen dan dikasianin. Djoestroe’

pada itoe waktoe Tio Houw kaloear dari dalem, '

fantas menanjaken katerangan pada itoe pengoe-

-

roes, Tio Seng, orang siapa lantas toetoerken apa
jang baroesan soeda dloet]apken oleh Lie Thian
Siang.

,,Kaoe boleh bangoen,” kata Tio Houw kamoe-
dian, ,dan ini oeroesan boleh pasrahken sadja
padakoe.” Berkata sampe di sini ia berpaling ka
djoeroesan itoe djoli dan berkata lagi: ..H‘ei. Lie
Thian Siang !’

[toe ambtenaar jang masi berddedoek teroes
_dalem iapoenja djoli, soeda liat njata, bahoewa
‘itoe orang jang bitjara ada Tio Houw.

" uTio Hauw-Wie ada baek," kata ia. ‘
+Akoe denger kaoe maoe tempatin ini kong-

koan, apa betoel 2 tanja Tio Houw jang tida

memperdoeliken orang poenja tegoran.

+Akoe maoe tinggal di sini atawa tida, apa
sangkoetannja sama kaoe? Akoe toch lagi ber-
oeroesan sama itoe pengoeroes 1" kata Lie Thian
Slang dengen angkoeh.

,.Akoe tida maoe ambil perdoeli kaoelagi ber-
oemesan sama itoe pengoeroes atawa boekan, tapi

. akoe rasa ada banjak lebih baek kaoe pergi mon-

dok di pasanggrahan district Siang- t]ay Kaloe
sadja kaoe masi maoe menengll i
Sahabisnja berkata begitoe ia lantas -goeloeng
sabelah tangan badjoenja, bersikep maoe menoe-
broek ka dijoeroesan djoli boeat memoekoel. Lie
Thian Siang tace jang ia bakal mendapet per-
kara tida enak, tapi beroentoeng Tio Liong itoe
waktoe soeda mengikoeti kaloewar dan lantas

menjegah perboeatannja iapoenja soedara angkat.

 wHajolah, kaoe moendoer, soedara,” kata ia.
kamoedian ia memandang pada Lie Thian Siang

" dan lantas menjodja sampe kadoewa tangann)a'

ampir mengenaken moeka boemi.

»Akoe harep sadja Taijdjin djangan mendjadi’

goesar," kata lagi ia, ,baroesan akoe poenja soe-
dara angkat jang bodo, lantaran mendenger Taij-
djin hendak memake ini kongkoan, ia soeda ber-
lakoe sedikit kasar. Tioema sadja ‘kita menerima
prentahnja Pauw Siang-Ja menganter pada Pek
Hoedjin jang membawa maitnja iapoenja soeami
berdjalan sampe di sini, atas prentahnja kapala
district di sini tel:h disediaken kongkoan di ini
tempat. Apabila Taijdjid hendak pake djoega ini
tempat sabetoelnja tida ada halangannja boeat
soeroe Pek Hoediin pindah dar sini, tjoema sa-
dja akoe ingin menanja pada Taijdjin, Pek Ngo
Lo-Ja itoe'apa ada soeatoe ambtenaar setia ata-
wa soeatoe dorpa?' | i

.Och, ia ada satoe ambtenaar jang sanget se”
tia,” kata Lie Thian Siang. ] il /

.Prihal setia atawa dorna boekannja ‘boleh di-
roendingken oleh .lii,(a},poenja diri sendin,’* kata
lagi Thio Liong, .hanja kaloe semoewa orang
bilang itoe orang setia baroelah bisa dibilang se-
tia, sebaliknja dibilang dorna tentoelah ada satoe
dorna. Baroesan Taydjin bilang Pek Ngo-loya zda
satoe ambtenaar jang setia, sekarang iapoenja
poetra jang baroe sadja beroemoer tiga tahon,
sabegitoe lekas masoek ka ini kongkoan, lantas
sadja soeda diadi~,“’tidoer poeles, apabila maoe
djoega menjoeroe. Pek Hoedjin pindah, tentoe
sekali moesti pondong dan bawa kaloewar pada
itoe kongtice. Maka kaloe sadja lantaran itoe
kongtjoe kena angin dan mendapet sakit, itoelah
masi perkara ketjil, tapi apabila lantaran sakit
sahingga djiwanja mendjadi tiwes, hal itoe tida
bisa dibandingken djika Ngo-loya masi hidoep,
djoega tida bisa dibandingken djika ia ada mem-
poenjai doewa atawa tiga poetra, sekarang hanja
ia tjoema meninggalken itoe satoe poetra toeng-



gal, apabila dengen sasoenggoenija kedjadian apa-
apa, akoe rasa barangkali Taydjin poenia hati
poen merasa sanget tida enak. Harep Taydjin
soeka memberi kalonggaran, akoe sanget moe-
hoen soepaja memandang pada itoe kongtjoe ke-
tjil, dengen begitoe, boekan sadja Ngo-tay-tay
aken bersoekoer atas Taydjin poenja boedi ka-
- paekan, malah Ngo lo-ya marhoem poen, haloes-
nja aken merasa kaoetangan boedi besar.”
.. Sabaliknja’’, ia tambain, ,,apabila Taydjin tida
soeka pergi ka pasanggrahan district Siang-tiay
 lantaran ° sedikit djaoeh, di blakang ini roemah
. penginepan ada lagi roemah jang mempoenijai ka-
. ‘mar-kamar lebih dari tigapoeloeh kamar. Dan apa-
bila itoe Taydjin masi koerang sceka, di ini straat
masi ada lagi satoe ‘toemah penginepan jang
| besar, di mana Taydiin boleh menginep. Saoepa-~
. manja di sitoe Taydjin koewatir perabotannja
koerang tjoekoep dan maoe pake djoega ini temmn -
 pat, terpaksa kita aken minta Pek hoedjin pindah
dari sini soepaja Taydiin boleh pake ini tempat’’.
+Ach, moestail akoe maoe  berlakoe begitoe
kaliwatan.” kata Lie Thian Siang jang moelai
djadi hilang kasombongannja. .Kaloe ada itoe
halangan jang begitoe berat, soeda tentoe sadia
akoe tiada brani mengganggoe. Akoe sama Pek
Ngo-Loya ada kawan sadjabat, biarpoen pada
. orang jang sama-sekali akoe tida kenal, akoe tida
nanti . mace berboewat perkara jang melanggar
kabedjikan. Ticema sadja kaloe itoe toean jang
_ satoenja lagi, bisa bitjara sabagimana toean seka-
rang, nistjaja tida nanti terdjadi ini perselisihan
jang tida ada goenanja. Akoe maoe tinggal dalem
_ itoe roemah jang di sabelah blakang, djangan
kata ada tigapoeloch kamar lebih, sekali poen
tjoema ampat lima kamar, sama-sekali tida ada

halangannja. Kaoe toeloeng kasi tace pada Pek
hoedjin, bahoewa akoe tida bisa katemoeken sen-
diri padania. dan toean soedi toeloeng sampeken
akoe poen)a pengrasahan toeroet berdoeka atas
meéninggal iapoenja 'soewami'’

Thio Liong kombali men]od;a sampe kadoewa
tangannja ampir mengenaken boemi.

.Itoelah tandanja jang Taydjin soeka memberi
kalonggaran jang loewar biusa’’, kata ia.

Samentara Tio Houw di satoe pinggiran, masi
teroes sadja merasa sanget moerka.

.,Apa ia brani bilang tida maoo mengala, hm L
kata ia dengen oetmg—oermgan J

Thio Liong kombali poera-poeta marahi pada
soedara angkatn]a.

Orang-orang jang berada di sitoe semoeanja
pada memoedji bahoewa Thio Liong pande se-
kali bitjara. Tapi sabenarnja Thio Liong tida
nanti mampoe oetjapken itoe matjem perkatahan,
hanja ia lebih doeloe soeda dapat adjaran dari
Hek-Ho-lie jang tjerdik. Koetika Tio Houw ber-
lompat kaloewar, ia bersama Thio Liong poen
mengikoetin. la' liat orang apa jang lagi diadjak
beroeroesan sama Tio Houw, lantas sadja ia
adjarin itoe semoewa perkatahan jang baroesan
Thio Liong oetjapken. Sebab ia tace bahoewa
sekalipoen  dipoekoel, djoega tida ada goenanja.
Salah-salah’ lantaran itoe bisa menerbitken per-
kara jang tida enak bagi Pauw Kong kerna Lie
Thian Siang bisa masoekin pangadoean pada
Bag!nda Kelzer. ‘bahoewa Pauw Kong soeda biar-
ken xapoenja orang sabawahan menghina pada
satoe oetoesannja keizer.

Shisoedanja itoe oeroesan d]adn beres, 1toe tiga
orang boeroe-boeroe masoek ka dalem iaorang
poen]a kamar sebla Barat dengen naek di atas

d;endela iaorang mengintip Lie Thian Siang poe-
nja djoli jang dianter oleh itoe pengoerees ka roema
blakang; di blakangn)a itoe djoli ada menglkoen
bebrapa banjak kreta jang ditarik sama outa, jang
mana bisa. didenger dari lotjeng jang digantel-
ken pada lehernja itoe binatang. Menoeroet doe-
gahan sama-sekali tida koerang dari limapoeloeh
onta pcnauk semoewanja pada dimasoekin ka
blakangnja itoe roemah penginepan, dengen di-
ikoetin oleh bebrapa banjak pengikoet-pengi-
koet.

Tie Hoa taoe itoe onta-onta ada memoewat
mas dan perak atawa barang-barang jang ber-
harga. D1 achimja ada mengikoetin doea pe-
noenggang koeda, jang soeda membikin Tie Hoa
mendjadi sanget terkedjoet, sebab ia liat marika
itoe djalanken iaorang poenja kandaran dengen
berendeng dan sampe di sabelah blakangnja itoe
roemah pengmepan baroe marika toeroen dari
_'marika poenja toenggangan.
~ laorang poenja toeboe ada toedjoe kaki ting-
ginja. Jang satoe memake satoe topi dari soe-

tra koening dan pakean dari soetra idjo, begi-
toe poen warnanja iapoenja ;sapasang sepatoe
zool tipis. lapoenja warna koelit moeka seperti
mas moeda, alisnja pandjang dan matanja galak,
hidoengnja besar dan sedikit pesek, sedeng di ba-
wah moeloem)a jang lebar ada toemboe koemis
1tem jang berombe sampe di depan dadanja.
i pinggangnja ada tergantoeng satoe golok.
Jang laennja, iapoenja kapala memake satoe
boengkoesan kapala dari scetra idjo, begltoe poen
warnanja iapoenja pakean jang terbikin dari
soetra dan sapasang sepatoe ; sedeng di ping-
gangnja poen ada tergantoeng satoe golok.
Tjoema iapoenja koellt moeka itam 'seperti pan-

i

lat koewali, halisnja: gomplok tapi koemis dan
djenggotnja tida dipiara pandjang.

Orang-orangnja  satoe kuening dan satoe itam,
begitoe poen warna boeloenja marika poenja
koeda, di atas mana masing-masing dda terikat
satos boengkoesan jang beroepa pandjang. Tie
Hoa satelah meliat itoe semoewa, dalem hatinja
lantas taoce bahoewa ini doewa orang ada orang-
orang jang soeka berdjalan di waktoe malem.
Tegasnja bangsa brandal atawa pentjoeri. la tida
bisa mengarti mengapa Lie Thian Siavg, satoe
kimtihe, bisa berdjalan sama-sama dengen
‘pendjahat. Apa boekannja lantaran ia itoe bawa
‘terlaloe banjak mas dan oewang, maka ia sampe
perloe pake toekang-toekang popio ?

Tapi itoe doswa boengkoesan londjong jang
di-iket di dekat selah, Tie Hoa doega pasti ada
pakean ijang soeka dipake di waktoe malem.

'Dan kaloe diliat paras moeka dan romannja itoe
doewa orang, jang begitoe galak dan' bengis,
pasti sekali boekannja orang baek-baek. Lanta-
ran ia merasa tjoeriga dan sangsi, laloe ia tanja
pada Thio Liong apa kenal itoe doewa orang
‘atawa tida. Orang jang ditanja bilang tida kenal.

.Apa kaoe bisa .pergi tjari katerangan ?'* tanja
lagi’ Tie Hoa. R , :

ltoelah akoe maoce tjoba,'’ saoet Thio Liong.

..Nanti doeloe, biarken iaorang soeda rengse
beresken iaorang poenja barang bawa'an. i

‘lida antara lama kamoedian santapan soeda
disediaken, sasoedanja iaorang makan-minoem
sampe kenjang dan bekas makan dibenahin, Thio
Liong berkata, ia maoe moelai pergi mentjari
taoe. L /

.Tapi kaoe moesti berlakoe sangat “hati-hati,
tida boleh berlakoe tjerobo,” kata Tie Hoa.

.. Tentoe sadja. Lagian orang-orangnja Lie Thian
@ S)ang kita sering katemoecken tatkala kita mengan-
" tar Pauw Siang-ija pergi ka kraton. Maka akoe
'n;a‘o'e tjari doewa kenalan, pada siapa akoe rasa
- 'tida terlaloe soesa boeat mendapet katerangan
S tang bener..
Tida antara lama kamoedian Thio Liong soe-
da balik kombali dengen bersenjoem.
,dernjata kaoe poenja doegahan ada benar
: “i{ekah. kata ia, ,Baroesan akoe mentjari doewa
# penglkoetnja Lie Thian Siang, jang satoe berna-
. ma Slong Sin dan japg laennja Tjra Kie. v Me-
‘poeroet ini doewa corang poenja katerangan, Lie
| Thian Siang ada mempoenjai satoe soedara mi-
'san jang bernama Phoa Eng Hok, orang siapa
' soeda perpa mendjabat pangkat tihoe di Na-leng,
" 'dan itoe doewa orang jang bertoeboe tinggi besar
. ada bekas orangnja itoe soedara-misan. Marika
"'b'erdoewa saparo bakerdja “sabagi tjinteng dan
| !'saparo membantoein menangkap pendjahat dan
. perampok. Kabetoelan pada satoe hari Lie Thian
. 'Siang perai koendaoengm lapoenja soedara-misan
" itoe, dan itoe waktoe ia katemoeken itoe doewa
*  orang jang bertocboe begitoe keren dan gagah,

lantas sadja ia pindjem marika itoe boewat me- .

lindoengin padanja di sapandjang perdjalanan.”

+Apa kaoe tanjaken djoega iaorang poenja she
'dan nama?" menanja Tie Hoa.

~Itoe doewa orang ada bersoedara satoe de-
ngen laen, jang satoe bernama Heng Djoe Liong
dan. jang moedahan bernama Heng Djoe Houw.*

»Menoeroet akoe poenja doegahan,” kata-lagi
Tie Hoa, ,Lie Thian Siang pake itoe doewa orang
boekannja meloeloe boewat melmdocngm padanja,
. akoe rasa tentoe ada lagi laen resia jang dikling-
koengin.“

i

Jtoelah akoe tida taoe,” kata Thio Liong.

+Akoe soeda dapat satoe pikiran, Sabentar,
sasoedanja iaorang makan, akoe maoe mengintip
dan mendengeri iaorang poenja pembitjarahan,
boeat liat apa jang iaorang bitjaraken.” :

Thio Liong manggoetken kapalanja menjataken
satoedjoe. L ) ) ‘

Pada djam sapoeloeh malem Tie Hoa lantas .
selipken ka atas iapoenja thungsha dan goeloeng
kadoewa tangan budjoenja ; dari satoe gang di
sabelah Timoer ia menoedioe ka djoeroesan
blakeng, itoe bagian roemah jang ditinggalin'oleh
Lie Thian Siang, roemah mana ada memake
satoe djendela besar di sabelah blakangnja. lie
Hoa lantas bikin petiah sedikit kertas jang me-
noetoepin itoe djendela, dari sitoe ia mengintip
ka djoeroesan dalem.

Ternjata itoe waktoe Lie Thian Siang lagi
oendang itoe doewa soedara berdoedoek makan
dan -minoem. Sedang perkara jang iaorang bi-
tjaraken, adalah oeroesan menjoeroe itoe doewa
orang pergi ka Kay-hong-hoe boewat memboe-
noeh pada Pauw Kong.

. Itoe waktoe Lie Thian Siang berdoedoek di

sabelah tengahnja satoe medja jang penoeh sama
barang santapan dan minoceman, sedeng doewa
orang jang bermoeka koening dan item kerdoe-
doek mengapit di kadoewa pinggiran.

~Kadoewa soedara,' kata itoe ambtenaar dorga
pada itoe doewa orang; tapi sabelonnja orang
jang - blt)ara melandjoetken bltyaran)a. dengen
tiepat itoe doewa orang menjataken jang marika
tida sanggOep ‘trima itoe bahasa soedara dari sa-
orang jang berpangkat bhesar.

4Ob, itoelah tida perloe diriboetin,”" kata Lle :
 Thian Siang, ,kaoe berdoea toch ada orang-orang
gagah di ini djeman, jang achirnja aken men-
djadi orang-orang besar dan ternama, sabagi
| tiangnja negri. Akoe ada lagi satoc oeroesan besar
jang meminta kadoewa soedara puenja tenaga
bantoean ; belon ‘tace kade berdoswa poenja ka-
tabahan blsa sampe di mana?" -

»Kita berdoewa menerima Taydjin poen)a'
boedi jang begitoe besar,” kata itoe doewa soe-
dara dengen berbareng, ', biar poen antjoerken
kita poenja badan masi belon bisa membales
boedi itoe. /Prihal kita berdoewa poenja kata-
bahan dan ilmoe kapandean. kita ' soeda bisa
pabamk@n ilmoe djalan tjepet dengen tida ber-
‘soewara dan tiada meninggalken tanda bekasn]a.
biar poen naga ‘di Yaoetan dan harimau di cetan,

_ » kita sanggoep taloekin' dan tangkap. aloe Tay-

djin ada ptentah apa-apa, biar mocesti meascek di.
lacetan api djoega, kita tida nanti meendoer.
Tjoema belon tace perkara apa ]ang Taydiln
maoe prentah kita lakoeker 2"

»Oho, bagoes sekali!” kata itoe dorna dengen
A 2

pengrasahan sanget girang. .Dengen teroes-terang '
akoe maoe kasi tace pada kaoe orang, akoe poe-
pja goeroe ada minister karadjaban jang seka-
yang, jaitoe Bang Taysoe, orang siapa ada mem-
poenjai sakit hati pada si moeka itam dari Kay-
hong-hoe. Pauw Kong, lantaran poetranja soeda
dikasi hoekoeman katjip badannja sampe terpoe-
taes dofwa, Sampe sekarang itoe sakit hati masi
blon djoega bisa dibales, sebab biar poen ber-
oelang-oelang ia masoekin pengadoean, tapi lan-
taran Baginda  Keizer berfibak pada si moeka
jtam, _djadi sampe ini sa‘at ia itoe masi tinggal
enak-enakan sadja. Akoe liat kaoe berdoewa poe-
uja roman begitoe keren dan tida sama dengen
orang jang kabanjakan, soeda tentoe sadja.kaoe
orang poenija ilmoe kapandean poen ada tinggi.
maka dengen sengadja akoe soeda adiak kadoe-

wa soedara boewat masoek ka kota radja, Kaloe

sadja kaoe orang bisa membinasaken djiwanja
Pauw Kong, nistjaja ‘kaoe orang bakal mendapet
kasenangan dan beroleh djabatan tinggi, dengen
tenaga bantoeannja akoe poenja goeroe. Laen
dari itoe, kaoe aken mendapet satoe oepahan
dari sadjoembla oewang sapoeloeh riboe tael pe-
rak. Belon taoce kadoewa soedara poenja pikiran
bagimana 7" S il

,Boenoeb mati pada Pauw Kong, itoelah ada
perkara jang kita soeka sekalil’

Dengen goegoep itoe dorna berbangkit bdewat
menjegak. . o

..Dianga\n bitjara begitoe keras,”’ kata ia de-
ngen soewara kaget. ,Inilah ada perkara resia dan
besar, sama sekali tida boleh bikin riboet. Apa-

_ bila kadengeran oleh laen orang, nistjaja bisa bi-

Lin tiilaka kita semoewa.'’ .

Sahabisnja berkata ia lantas soere'e’ i:o_edigng-

3
?



)

nja pergi meliat' di loear apd ada orang atawa
tida. Itoe boedjang lantas kaloewar dan tida lama
kamoedian balik kombali dengen mengasi taoe
bahoewa di ' loewar tida ada barang satoe ma-
noesia. Tjoema sajang ia tjoema pergi tengok'ka,
moeka dan tida pergi preksa ka blakang.
»Mengapa' kadoewa soedara baroesan berkata:
begitoe ?** menanja lagi itoe dorna, ‘
»Dengen' teroes-térang akoe bilang pada Tay-
djin,” kata Heng Djoe Liong. ,Kita orang biasa’
~ lakoeken pekerdjahan merampok di sapandjang
lemba Soengei Koening, dan ' menoercet katera-
ngannja orang-orang dari golongan liok-lim, kata-
nja akoe poenja ajah telah binasa di tangannja
Pauw Kong, tjoema sadja akoe tida ‘taoe doe-
doeknja perkara jang terang. Apabila dengen sa-
soenggoenja ia binasa dalem tangannija itoe amb.
‘naar moeka itam, soeda tentoe sadja kita moest
bikin pembalesan atas sakit hatinja kita poenja
ajah.'’ 6
«Kaloe perkara jang terdjadi di Kay-hong-hoe,
tida ada satoe jang akoe tida tace,” kata Lie
Thian Siang. i
wAkoe poenja ajah bernama Heng Kit," me-
nerangken Heng Djos Liong, ,,ddeloean ia' poet
melakoeken pakerdjahan: liok-lim, blakangan ia
masoek djadi saykong. ...
- ,Oh, itoe perkara akoe taoe dari bermoela
sampe di'achirnja,” menjelak Lie Thian Siang.
«Kiranja itoe 'saykeng ada mendjadi kadoewa
soedara poenja ajah. Oleh kerna kaoe orang
poenja ajah soeka sekali maen tjatoer, sering-
kali ia temenin Bang Taysoe maen itoe matjem
permaenan. ltoe hari Pauw Kong soerce Tian
Him Hoei memboenoeh pada Bang Taysoe;
beroentoeng Bang Taysoe poenja redjeki sanget

a

besar, maka kabetoelan itoe hari ia djoestroe
lagi pergi menenamoe.

Tian Tjiauw jang maoce melakoeken itoe per-
boewatan boesoek, koetika itoe dateng ka Tiia-
goat-hian, di mana ia katemoeken kaoe poenja
ajah dan dengen tida banjak bitjara lagi lantas
sadja ia soeda boenoeh mati kaoe orang poenja
ajah itoe. Dengen begitoe, binasanja kaoé poe-

.nja ajah, boleh dibilang separo dalem tangannja

Pauw Kong dan saparo di tangannja Lam-Hiap.
Memang -djoega soeatoe laki-laki hid ;ep dalem
ini doenia, apabila tida bisa membales sakit
hatinja iapoenja ajah, tida bisa teritoeng satoe
manoesia."’ 5 0 G

.,Apabila akoe tida bisa memboenoeh pada si
kapala areng, akoe bersoempa tida maoe djadi
orang lagi,'' kata Heng Djoe Liong dengen
pasti. , G Y
- ,Besok di district Siang-soei akoe maoe mennoelis' v
satoe soerat, jang kaoe orang boleh bawa ka akoe
poenja roemah. Di waktoe siang kaoe orang moesti
pergi bikin penjelidikan jang terang perdjalanan--
pja boewat masoek, soepaja di waktoe malem
kaoe orang bisa melakoeken pakerdjahan dengen
laloewasa. Apabila kaoe orang ada perloe pake
barang apa-apa, boleh minta sadja pada akoe
poenja anak. Akoe maoe menoenggoe kau orang
poenja kabar di district Siang-soei dengen ber-
oera-poera sakit. Nanti, sasoedanja kaoe orang
iabis melakoeken itoe pakerdjahan, tida perdoeli
berhasil atawa tida. baroe aloe masoek ka kota
radja’’. ) ' _

Tie Hoa, mendengerin sampe di sini, lantas
tace bahoewa itoe pembitjarahan soeda ampir
sampe di achirnja, dan tida perloe ia moesti
mendengeri lebib djace, maka ia lantas balik

kombali ka kamarnja katemoeken Thio Liong
dan Tio Houw. Ay
»Satoe kali ini akoe soeda bisa menjelidikin
sampeidi dasarnja perkara'’, kata ia pada dcewa
kawannija itoe. ,Lantaran itoe djoega di hari esok
| akoe tida bisa mengikoet kaoe orang pergi ka
: Siang-yang''. ) ' '
»Mengapa mendadak-sontak lantas tida maoe
pergi ?'* tanja Tio Houw.
Tie Hoa lantas toetoerken apa jang baroesan
5 ia dapet denger. tapi Tio Houw jang adatnja
: berangasan, lantas sadja memaki kalang-kaboetan.
Djangan kasiken iaorang E{ergi melakoeken itoe
pakerdjahan boesoek,” kata ia. ,Sekarang kita
pergi tangkep iaorang bersama itoe dorna Lie
Thian Siang, kamoedian kita pasrahken pada
pembesar di ini tempat boewat dianterken ka
"Kay'-hqgg-hoe." dilan !
Jltoela tida bisa I menjegah Hek-ho-lie. ,Diji-
ka berdasar sama omongan kosong sadja, tiara,
‘bagimana kita bisa mempoenjai alesan boewat
7 tangkep iaorang? = Kita moesti bisa dapet pe~
% ' gang iaorang poenja perboewatan ' jang ber-
W .boekti, baroelah' kita bisa menangkep; di itoe
waktoe tida perdoeli bagimana djoega, iaorang
s tida nanti bisa menjangkal dan loepoetken diri-
nja dari hoekoeman negri. Tjoema akoe tida me-
W ., ngarti prihal Tian Twako jang dikataken soeda
iy kasalahan ‘boenoeh 'Heng Kit, sabetoelnja itoe
i oeroesan doedoeknja bagimana ?'
‘ ,Boekannja begitoe,'' menerangken Thio Liong.
Itoe semoewa ada karangannija itoe dorna Lie
Thian Siang sadja, kerna akoe rasa ia hendak ’
: bikin itoe doewa orang poenja hati mendjadi pa-
Bt nas, soepaja bisa melakoeken itoe pakerdjahan
dengen soenggoe-soenggoe hati.” et

L)

»Ja, sekarang akoe mengarti,” kata Hek-ho-lie,
.tioema doedoeknja perkara jang sabetoelnja be-
gimana toch ?' § ‘
. Kaloe maoe dibitj

araken, itoelah ada satoe ri-
wajat pandjang,”” kata Thio Liong. ,ltoe waktoe
ada satoe djanda toewa dari familie Oei, orang
siapa ada mempoenjai doewa gadis, jang satoe
bernama Kim Hiang dan jang laennja Giok Hiang.
Jang ' terseboet blakangan soeda bertoendangan
sama Tio Tek Seng poenja anak. Tapi pada
waktoe menikah, itoe djanda-toeWwa soeroe Kim
Hiang jang menggantiken adenja. Familie Tio
liat itoe kamanten prampoewan boekannja ada
itoe gadis jang dilamar, lantas sadja djadi riboet,
hingga, Kim lgliang dalem kariboetan ‘maboer poe-
lang ka rpemah iboenja. ltoe kadoewa besan
lantas berkoetetan, sama-sama dateng bikin pen=
dakwahan pada siangya. Koetika siangnja pang- s
gil Kim Hiang dateng mengadep, ternjata itoe
gadis roepanja sangat djelek dan djoega pikiran-
" nja koerang beres. sebab sesampenja di depan
medja pengadilan ia lantas mengotje tida ka-
roean. Tapi di itoe waktoe siangnja lantas djato
pangsan dari iapoenja medja pengadilan. ‘' Bla-.
kangan .kita minta pertoeloengan hweeshio dari
Tay-siang-kok-sie boewat bikin pertanjahan pada.
dewa. ’

.Sampe sekarang akoe masi bisa inget boenji-
nja itoe djawaban dari dewa, jang kira-kira ber-
maksoed begini: ,Perboewatan gelap soesa di-
djaga, waktoe doedoek di medja pengadilan, pi-
kiran djadi melajang, biar poen ada thabib jang
pande 'tida nanti bisa' mengobati, tapi satoe kali
sobat baek dateng lantas bisa disemboehken.’
Itoe waktoe tida ada barang satoe orang jang
bisa petjahken maksoednja itoe perkatahan sa-

inar. Tjoema taoe sadja djika ada sobat baek
jang dateng tentoe bisa didapetken obatnja:
‘ Kabetoelan sekali/ Tian Him Hoei dan ditengah
 perdjalanan ia katemoeken moeridnja Heng Kit;
satoe saykong ketjil jang maboer dengen meng-
b L gondol ' goeroenja poenja barang dan pakeant
; Tian Him Hoei denger iaorang bilang, bahoewa
i Heng Kit ada mempoenjai satoe boekoe jang di-
; . namaken Im-mo-ek!  Lantaran ini djoega Bang
i Taysoe soeda ‘oendang padanja boewat bikin tji-
" laka pada Siangya. Kamoedian Lam Hiap di
waktoe malem pergi masoek ka astananja Bang
© Taysoe, dan itoe waktoe djoestroe ia katemoeken
. Heng Kit lagi malakoeken iapoenja ilmoe boe-
| goek. tapi itoe matjem ilmoe djahat, pantangan
, sekali tida boleh diliar oleh laen orang, dan itoe
W waktoe lantaran kera diliat orang, iapoenja ilmoe
;. +  lentas djadi gagal sendirinja dan sabaliknja bi:
~ 'kin mati pada dirinja. Dan moelai itce waktoe
irn Siangya poenja penjakit djadi baek dan oeroes

T ‘jtoe perkara menoekar kamanten prampoewan,

' Sabagimana kaoe soeda taoe, blakangen Lam-hiap

. lantas mendjabat pakerdjahan negri. Dengen
i begitoe, 'tjara bagimana bisa dibilang Tian Him
. Hoei atawa poen Siangya jang binasaken djiwa-

i nja Heng Kit?. ltoe soeda terang 'sekali ada ka-
! .rangan djoesta boewat menipoe dan bikin panas
_“hatinja itoe doéwa begal."
»Och, kiranja begitoe," kata Tie Hoa, ,besok
akoe maoe koentit ini doewa orang, kerna akoe
taoe ini waktoe di Kay-hong-hoe tida ada orang
jang' pande. Kaloe marika tida lakoeken itoe pa-
- kerdjahan memboenoeh djangan kata lagi, saba-
' liknja djika dengen sasoenggoenja iaorang lakoé-
. ken itoe perboeatan boesoek, boekannja akoe

‘boeka moeloet besat, kaloe sampe ada satoe jang

~

bisa melolosken dirinja, kaoe ' boleh sesalken
akoe™ : ol ;

Sekarang boekan: sadja Tio. Houw tida braai
paksa Tie Hoa ikoet djalan sama-sama, sabalik-
nja ia memberi hormat pada Hek-ho-lie dan ma-
mesen dengen wanti-wanti soepaja ia itoe bikin
pendjagahan dengen. hati-hati. . ‘

.Di hari esok akoe tida aken katemoeken lagi

pada Ngo-tay-tay,” kata Tie Hoa, ,harep kaoe

toeloeng sampeken akoe poenja hormat padanja.*

Pada wakioe pagi-pagi sekali, Tie Hoa ‘me-
noenggoe  Lie Thian Siang brangkat, tempo di
sabelah  loewar soeda kadengeran marika itoe
poenja gerakan, dengen semboeni ia berdjalan
kaloewar doeloean dari itoe roemah penginepan
dan menoenggoe di tengah djalanan. Tida antara
lama ia liat ‘dari kadjaoehan ada menzj:tengin
Lie Thian Siang poenija djoli sama ia itoe poenja
barang-barang bawa'an dan pengikoet. Tie Hoa*
koentit  marika itoe dengen tida berdjaoehan.
Sahingga sore iaorang baroe sampe di pasang-’
grahan district Siangsoei. ;

Tie Hoa meliatin sampe Lie Thian Siang dan
pengikoetnja = semoewa masoek ka dalem itoe
Kongkoan, baroelah ia mentjari satoe tempat pe-
nginepan di ' dekat sitoe. Sabegitoe lekas® ia
masoek ka itoe tempat penginepan, lantas ia pe-
sen toekang roemah makan, bahoewa ini hari lan-
taran ia soeda berdjalan djaceh dan merasa sa-
nget lelah, ia maoe tidoer siang-siang. Maka ia
minta orang djangan ganggoe padanja.

Sasoddanja itoe toekang roemah makan berla-
loeh, Tie Hoa lantas masoek ka dalem kamarnja
dan lantas tapal pintoenja serta pademken djoega °
lampoe, kamoedian ia doedoek di atas pembari-
ngan dengen bersila boewat bikin bening iapoe-

-

nja  pikiran sembari menarik napas pandjang.
Ampir djam sapoeloeh liwat semoewa orang. da-
lem . itoe roemah penginepan soeda pada meng-
geros. dan tjoema katinggalan sadja itoe orang-
orang jang djalan meronda, dengen tida menoe-
kar. lagi pakean malem. Tie Hoa kaloewar dari
Kamarnja dengen tindakan indaprindap, ‘kamoe-
dian ia tapal lagi itoe pintoe dengen masoekin
tangannja dari djendela kamar. . e
Dengen satoe kali lompat sadja Tie Hoa soeda
berada di atas gentengnja itoe roemah dan teroes
naek ka 'atas“viroewoengai;: dan menoedjoe ka

bagian blakangnja Lie Thian Siang poenja kong-

Lkoan. Ia lompati satoe pagar tembok dan pergi
tjari kamar jang ditempati oleh itoe ambtenaar
_dorna, jang ternjata ada satoe roemah dari lima
kamar besar. Satoe 'djendela sabelah blakang,
kombali ia bikin petjah kertas toetoepannja, roe-
paken satoe lobang ketjil. j

la liat itoe waktoe Lie Thian Siang lagi pe-
gang’ satoe soerat dan soeroe boedjangnja sedia-
ken ampat boengkoes oewang dari limapoeloe tael
perak, dan oendang itoe doewa orang gagah. ltoe
boedjang lantas berdjalan kaloewar, tida lama

kamoedian kadengeran soewara orang mendehem

‘dan moeili pintoe lantas tertoelak. berbareng de-
ngen itoe kaliatan -Heng Djoe ‘Liong dan Heng
Dijoe ‘Houw bertindak masoek. Lie Thian Siang

berbangkit dari iapoenja tempat doedoek serta .

silahken itge doewa orang berdoedoek. j
;,Doedoequb. soedara-soedara,” kata ia dengen
soewara manis, '
sltoelah kahormatan besar jang kita tida bisa
_ trima,” kata itoe doewa orang. »Harap Taydjin
socka berdoedoek.* . - ki
»Akoe ada pembitjarahan penting jang moesti

N

dibitjaraken dengen terang; Doedoek sadja, dja-
ngan berlakoe soengkan,”“ . ! e

ltoe doewa orang baroe brani, doedoek, samen-
tara boedjang-boedjang batoerken tjangkir jang
terisi thee. T » i

,.Seperti  kemaren malem akoe soeda bilang,
akoe tida aken brahgk’a’t teroes,’’ kata Lie Thian
Siang ; »akoe maoe toenggoe kace orang poenja
kabar, baek di sini. Ini ada sapoetjoek soerat,
jang perloe sekali kaoe moesti simpen baek-baek
djangan sampe djadi bilang. Kaoe orang boleh
masoek ka pintoe kota. Hong-tjeng-moei dan te-
yoes ka Sip-dioeikee. di mana kaoe boleh me-
nanjaken satoe tempat jang dinamaken Song-
tiok-kan-hang, jang _letaknja di sabelah Oetara
dari pintoe besar, di sitoe ada akoe poenja roe-
mah. Kaoe boleh seboet akoe poenja nama, apa
Lie Thian Siang Taydjin tinggal di sitoe atawa
boekan. Biar kaoe soeda menanjaken tempat jang
betoel, ini soerat kage masi belon boleh pasrah-
ken pada siapa djoega. Kaoe haroes minta ber-
temioe sama akoe poenja anak, pada siapa kaoe
kasiken sendiri soerat ini. ltoe waktoe akoe poe-
nja anak tentoe aken oendang kaoe masoek ka
dalem. ' Akoe poenja anak namanja Lie Beng.
Sasoedanja sampe di sana dun ketemoe padanja,
segala kaoe poenja barang kaperloean ia jang
nanti  sediaken. Dan di sini ada oewang doewa
ratoes tael perak, tapi boekannja kaoe poenja
oepahah, hanja boeat kaoe orang poenja onkost
djalan. Nanti, sasoedanja kaoe lakoeken itoe pa-
kerdjahan dengen berhasil, ‘tentoe kita aken toe-
loeng soepaja kaoe orang bisa pangkoe pakerdja-
han negri, sedeng akoe poenja goeroe djoega
aken kasi satoe oepahan dari sapoeloeh r1iboe
tael perak.” i el

»Kitd tida brani menerima Taydjin poenja per-
senan,’” kata | doewa candidaat’ pemboenoeh de-
ngen berbareng. ,Perkara kita melakoeken itoe
pakerdjahan memboenoeh pada Pauw Kong, sa-
paro bisa dibilang ada perkara kita bikin pemba-
lesan atas sakit hatinja kita poenja ajah. Apa-
bila sasoedanja itoe perkara dilakoeken dengen
berhasil, Taydjin maoe menoeloeng pada kita
- orang dalem pakerdjahan negri, tentoe sadja kita

aken merasa sanget bersoetoer tida abisnja. Tay-
djin boleh mencenggoe sadja.di sini, kita maoe
masoek ka dalem kota dan bakerdja dengen me-
liat gelagat; kaloe hari masi siang, kita maoe
lantas meliat-hat * djalanan boeat kita masoek
ka Kay-hong-hoe, dan di itoe malem djoega kita
aken lakoeken itoe pakerdjahan. Kita aken pang-
gal kapalanja si moeka item dan boengkoes sama
salembar kertas minjak, dan di itoe malem djoe- .
ga kita aken kaloear dari kota boeat pasrahken
itoe kapala pada Taydjin di sini'.

wltoe semoea ada mengandel sama kadoea
soedara poenja kapandean,“ kata si dorna.:

«Dan kita mengandel sama Taydijin poenja
redjeki jang besar,’” kata Heng Djoe Liong.

«Ha ha ha! Kaoe berdoea boleh siang-siang
- pergi tidoer dan mengaso, soepaja besok pagi-
pagi bisa lantas brangkat, dan itoe waktoe kaoe
. orang boleh tida oesa katemoeken lagi akoe, hanja
boleh lantas brangkat sadja. Akoe menoenggoe
kaoe orang poenja kabar baek di sini’’

- Itoe kadoewa soedara Heng lantas bongkokin
badannja boewat membri hormat, kamoedian
iaorang berlaloe dengen membawa itoe soerat
‘ an oewang persenan, sedang Lie Thian Siang
 Poen. toeroet menganter sampe di ﬁ)intoq. Tapi

~ koetika itoe doea orang soeda berdjalan sediki_t

djaoe. . kombali Lie Thian’ Siang panggil* ‘marika

_jtoe dan dipesen lagi dengen 'poma-poma ba-

hoewa iaorang haroes” berlakoe dengen hati-hati,
soepaja itoe perkara berhasil. ok

Itoe waktoe, Tie Hoa pikir lebih baek ia balik
poelang ka japoenja tempat penginepan, sebab
ia soeda dapetken apa jang ia ingin tace, tapi
mendadak ia liat di kertasnja djendela sabelah

' depan jang poetih seperti saldoe, djoega, ada

terdapat satoe lobang ketjil, hal ini soeda bikin

‘ja-terprandjat. Kerna orang jang soeka berdja-

lan malem, selamanja taoe bagimana tiarania

orang-orang da{xi iapoenja 'golongan. . '
Dengen . meliat itoe lobang ketjil di atas itoe

’

kertas djendela depan, Tie Hoa lantas mengata-.
hoei, bahoewa di sana ada soeatoe orang jang

' berilmoe tinggi, jang djoestroe mengintip sabagi-

mana djoega ia sendiri ada berboewat. 'Maka
ia Jantas bongkokin badannja dan kaloewarken
ijapoenja ilmoe kapandean berdjalan malem, me-
noedjoe ka djoeroesan Barat dengen melompati
satoe pagat,tembok. / ; '

Dalem sa‘at itoe-djoega ia denger soewaranja
Heng Dijoe Hsouw jang Bersetosh s o Afa ¥ Ban
berbareng dengen itoe ia liat ada satoe bajangan
itam jang berklebat ka djoeroesan Selatan-barat.
Tapi koetika ia tjari dengen terliti, itoe bajangan
soeda djadi linjap dan tida bisa kaliatan lagi.
Hal ini bikin Tie Hoa heran dan tida bisa
mengarti. . , g

.Siapatah orang itoe 7" menanja ia pada diri
sendiri. ,lapoenja gerakan badan ada begitoe gesit
dan tjepat, kepandeannja boleh dibilang ada le-
bih tinggi sapoeloeh kali dari akoe!”

Bermoela ia berniat boewat menjoesoel, tapi
lantaran ia tila tace ka mana ia moesti menjoe-

soel, terpaksa ia balik poelang ka iapoenja tem-
pat penginepan. Sasampenja dalem iapoenja ka-

mar, ia tida pasang lagi lampoe, hanja doedoek
bersila kombali di atas iapoenja pembaringan
boewat membikin sabar ispoenja pikiran dan
. menoenggoe terangnja tanah bersedia boeat
brangkat. ’ i SR
Sekarang kita balik pada itoe doewa soedara
Heng, jang membawa itoe sapoetioek soerat dan
oewang doewa. ratoes tael perak. Koetika ia orang
sempe di dalem kamarnja, dengen tida terdoega
ada satoe barang jang menjambézr dan mengena-
\ . ken Heng Djoe Houw. poenja blakang leher.
. Begitoelah ia lantas kaloewarken saioe soewara
treakan sembari berpaling boewat meliat kabla-
kang, tapi tida kaliatan satoe apa. +Engko, ini
hal aneh sekali,” kata ia pada soedara tpewanja.
.Entah dari mana datengnja satoe batoe jang di-
timpoekin .dan mengenaken akoe poenja blakang
‘leher.”” Sahabisnja berkata ia lantas memaki ka-

lang-kaboetan. . ]
Heng Djoe Liong lantas menjeagah. ,Djangan
‘memaki, soedara,’ kata ia. ,ltoe batoe iida bisa
i djadi ditimpoekin dari sabela loewa, sedeng di
‘dalem kax:'n/ar* poen, tida ada laen orang. Boleh
djadi ini kamar lantaran sceda terlaloe lama tida
ditinggalin manoesia, djadi soeka didiamin oleh
dewa-dewa, jang lantaran merasa iseng soeda
tioba maen‘maen sama kaoe menimpoe dengen
¢ itoe batoe. Maka djangan sekali kaoe mengaloe-
; . warken perkatghan jang koerang - adjar, sebab
_kaloe membikin dewa djadi goesar, itoelah boe-
- kannja perkara jang boleh diboewat maen-maen.”’
| wAkoe tida pertjaja “perkara jang begitoean’’.

' djawab adenia. Sy

.Sahabisnja berkata iaorang taro itoe boeng-

koesan oewang di atas: medja: makan dan simpen
itoe soerat dalem badan, kamoedianiaorang pang-
gil djongos boewat bikin sedia makanan dan arak:
Samingkin pikir itoe hal jang iaorang bakal ha-
depken, iaorang samingkin djadi ‘goembirahi
hingga dengen tida merasa lagi iaorang djadi
mabok lantaran pengaraehnja aer kata-kata. :Sa-
soedanja perabotan bekas makan diangkat, itoe
doewa soedara lantas mendjadi poetes dan baroe

'mendoesin pada pagi i‘ang berikoetnja.

¥

' Sabagitoe lekas bangoen iaorang lantas soeroe
‘orang sediaken iaorang poenja koeda sedeng itoe
oewang iaorang niatan bagi boewat masing-masing
bawa saparonja. Tapi koetika iaorang meliat ka
atas medja makan, lantas iaorang djadi sanget
terkedjoet, sebab itée boengkoesan cewang tjoema
- katinggalan doews boengkoes sadja.

~Engko, mengapa itoe boengkoesan oewang
‘tjoema tinggal doewa? menanja Heng Djoe
Houw. Gk

+Masa I kata jang toewa’ an,  ,itoelah heran
sekali, Apa barangkall telah ditjoeri oleh orang-
'orangnja ini roemah penginepan? Tapiakoe rasa
hal itoe tida bisa d)adl Djangan kata kita jang
dateng menginep “di sini dengen setjara officieel,
biar poen tetamoe-tetamoe biasa djoega, toekang
roemah makan tida nanti brani ganggoe barang-
nja. Sebab soeatoe roemah penginepan haroes
\mend]aga kapertjajahan'’.
. .Kita boleh tida oesa ambil perdoeli tentang
itoe semoewa,” kata’ Heng Djoe Houw, ,kita
. poenja oewang hilang 'dan kita moesti minta
ganh padanja.'’

~Hei, itoelah djangan sekall-kall. kata Heng
: Djoe Liong dengen tjepat. ,Tjoba kaoe pikir:
kita soeda boeka moeloet besar di hadepan
Taydjin, tapi sekarang kita poenja barang sen-

. diri masi kita tida mampoe lindoengin, kaloe

Taydjin dapet tame hal ini, tjara bagimana ia
bisa pertjaja jang kita bisa melakoeken itoe pa- '
kerdjahan ? Maka boewat sekarang ada lebih
baek kita trima centoeng sadja, anggep sabagi
. djoega kita tjoema trima sedikitan, , Lagian djika
kita membawa’ tcr!aloe banjak oewang tjoema

aken membikin berat sadja pada kita. Kita
toch perloe moesti melakoeken pakerdjahan,
boewat apatah riboetin itoe oeroesan oewang ?"’

Heng Djoe” Houw terpaksa menoeroet engko-
nja ' poenja omongan. Begjtoe“lah jaorang ma-
sing-masing ambil saorang saboengkoes dan lan-
tas berdjalan kaloewar dari itoe roemah pengi-
nepan, di mana lebih siang orang soeda sedia-
ken marika poenja .koeda toenggangan. Ttoe
doewa soedara lantas brangkat menoedjoe ka
kota radja, sedeng Tie Hoa teroes mengoentit
dengen menggelap, kaloe ‘boekannja ia djalan
doeloean, téntop ia mengikoeti blakangan. Di
"tengah perdjalanan lantatan  Hengz Djoe Houw
masi sadja merasa sakit tentang itoe oewang jang
hilang, tida brentinja ia menggrendeng, sekali
~ poen engkonja memboedjock soepaja ia berlakoe
. loewas dan bikin(habis itoe perkara.

Tie Hoa jang mendenger itoe kadjadian, dalem:
hatinja merasa sanget heran, tjara bagimana itoe
doewa orang bisa kahilangan oewang. Siapatah
pentjoerinja ? Djoestroe ia lagi berpikir begitoe

' roepa. Mendadak di sabelah depan. ia liat ada

satoe koeda jang 'dilariken dengen tiepet sekali,
dari djoeroesan selan-barat menoedjoe ka djoe-
soesan -Timoer-oetara. Di blakangnja itoe koeda
ada berdoedoek saorang ‘jang berpakean serba
idjo, sedeng di pinggangnja poen ada tergantoeng
satoe golok. Koelit moekanja itoe penoenggang
koeda berwarna koening, sedeng boeloenja itoe
::)eda jang: ditoenggangin berwarna koening gam-
T. e !
. Tie Hoa kenalin orang itoe dan dalem hatinja
berpikir : ,Ini orang boekan laen dari Kang Hwan,
dan sekarang maoe pergi ka mana?® . .
Pembatja ' tentoe masi inget,’ bahoewa Kang

% Hwan mengikoet pada Teng Kioe Djoe, jang
L mendiabat pangkat tikoan di district Tjio-moei,
di mana ia telah beroentoeng dapet tangkap Tjoe
Djian Hweeshio, Tjoe Diie si Botak dan Gouw

; - Gwat Nio; tapi itoe kapala goendoel sama-sekali

M tida maoe mengasi katerangan satoe apa, biar
' poen ia soeda dikompés pergi-dateng. Teng Kioe
Dijoe koewatir itoe hweeshio djadi mati lantaran
pekakas | kompés dan lantaran soeda tida men-
dapat djalan, ia ambil poetoesan minta adviesnia
Pauw Kong, di Kay-hong-hoe

Di antara oppas - oppas polme ada saorang

. jang bernama Ong Mz, orang siapa ada mem-

' poenjai satoe koeda jang bisa berlari dengen

pesat, maka itoe koeda dikasi pindjem pada

Kang Hwan soepaja 1a bisa lekas dalem iapoe-

‘nja perdjalanan pergi dan poelang ka dan dan

Kay-hong-hoe. Koetika Teng Kioe Djoe mace

pegang itoe djabatan, Pauw Kong telah pesen

dan antjam pada Kang Hwan, bila Teng Kioe

Djoe sampe melakoeken sedikit sadja kasalahan,

nistjaja Kang Hwan aken toercet menanggoeng

kadosahan. Oleh kerna itoe, Kang Hwan dengen
sagenep hati dan tenaga bantoe pimpin iapoenja

' madjikan moeda.

" Di laen fihak, lantaran ang Kioe Djoe tida

bisa terlaloe lama terpisa dari itoe pemimpin,

djadi perloe sekali Kang Hwan lekas brangkat
dan lekas balik lagi. Sabagitoe lekas ia soeda
mendapet adviesnja Pauw Kong, biar poen malem-
malem ia boeroe-boeroe balik kombali ka Tjio-
moei. Tapi tida njana lantaran ia menoenggang
itoe koeda bagoes, amp!r sad)a iapoenja djiwa

djadi binasa.
Itoe hari ia djoestroe berd]alan di satoe dja-
lanan jang datar dan soenji, ia lantas kedoet
3

o

lesnja -dan petjoet iapoenja kandaran, dan dalem
sa'at itoe djoega, itoe binatang lantas pentang
ampat kakinja dan lari seperti terbang, hal mana
membikin. enak rasanja bati si penoenggang.
Tapi sama-sekali ia tida njana, di sabelah bla-

kang ada -orang jang mengoentit. . Skt

- Heng Djoe Liong, Heng Djoe Houw da"nl‘.Tieg i

Hos, semoewanja soeda dapet liat itoe koeda jang
bisa- lari  seperti an\ak panah, - tapi iaorang liat
djoega di sabelah blakang ada msng‘\ikoeti san
orang jang bisa lari seperti angin. Itoe orang toe- '
boenja tioema tiga kaki tingginja, dandanannja
seperti biasanja orang jang paham ilmoe silat,
sedang di pinggangnja ada tergantoeng satoe
golok ketjil, jang kira-kira pandjangnja gatengah
dari toebeenja itoe orang jang membawa, Roe-
panja itoe golok, blakangnja tebal dan di dekat:
‘pegangannja ada nétlindoe/ng boeat tangan.
'Romannja /itoe orang ampir mirip dengen ro-
'mannja satoe monjet. 'Koelit moekanja semoe
idjo, kadoewa. matanja jang sipit bidjinja berwar-
na semoe koening,: bibirnja tipis, pipinja tida
berdaging- hingga toelang pipinja menondjol
kaloewar. ~ Sekalipoen iapoenja kadoewa kaki
ada begitoe pendek, tapi pada waktoe berlari bo«
leh dibilang ada lebib tjepet dari satoe anak panah.
. Bermoela ia terpisa sama itoe koeda jang di-
toenggangin oleh Kang Hwan djace sckali, tapi
perlahan-perlahan ia soeda bisa soesoel itoe koe-
da jang lagi lari seperti terbang. Kaliatan ia ma-
megang boentoetnja itoe koeda dengen kadoewa
tangannja dan kadcewa kakinja berlompat ka
atss  dan lantzs dilindjeken pada pantatpja itoe
koeda, sedang badannja ditiendorongken ka djoe-
roesan blakang. Dengen begitoe ia boleh tida

oesa berlari-lari lagi seperti doeloean.

Roepanija itoe koeda poen djadi ‘merasa heran
mengapa ada laen orang jang menggemblok sem-
bari menarik boentoetnja ; tapi biar poen, diten-
dang toch tida bisa kena. Itoe orang sasoedanja
' bikin rata kombali iapoenja napas jang memboe-

roe, lantas lepasken itoe boentoet koeda jarg ia

"pegang dan berlompat ka sampingnja itoe koeda

. dan berlari lagi, sabagi djoega orang. jang maoe
' berlombah sama. itoe binatang kaki ampat. Tapi
lama kamoedian ia soeda bisa liwati itoe koeda,
' mendadak ia geraken kadoewa tangannja ka
djoeroesan matanja itoe binatang, i .

' Itoe koeda jang lagi enak-enak lari mendjadi

sanget xaget dan lantas melengosken kapalanja,

. hal mana ampir sadja bikin Kang Hwan terlem-
par. la djepitken kadoewa kakinja boeat bikin
badannja berimbang, tapi itoe koeda jang kaget
lantas berontak dengen mengangkat kadoewa
‘kaki depannja  dan ‘soeda tentoe 'sadja Kang
‘Hwan terlempar djoega ka blakang. Beroenioeng
itoe 'koeda lantas berdiri diam. )

»  Kang Hwan lantas berbangkit dan  keboet-
keboet deboe ' jang menempel  di pakeznnja,
kamoedians: sembari“mamegang lesnja itoe koeda
ja :menegor dengen goesar pada itoe orang kate.

.Hei, kaoe mengapa soeda berboewat begitoe
koerang adjar 2 tanja ia‘dengen sengit. ; y
lice orang jang ditanja lantas menoelak ping- .

gang. iR | :

JIni boekit akoe jang boeka. ini poehoen-poe-

hoen akoe jang tanem,” kata ia. .,apabila orang

. maoe liwati  ini tempat, moesti bajar tjoeke.
Kaloe kaoe brani bilang satoe patah ,.tids" sadja,
dengen satoe tabasan akoe kirim kaoe poenja

djiwa pergi katemoeken Giamkoen. Kaoe poenja

‘fjee-tjoe ini hari kabetoelan djalan liwat di sini,




betoel ini boekannja kaoe poenja Tjee-tjoe poenja
tempat tinggal, tapi dari sebab akoe ada mem-
poenjai oceroesan jang sanget penting, meliat kaoce
poenja koeda toenggangan bisa lari begitoe
tiepet, akoe djadi soeka sekali. Sekarang tida
ada  laen pembitjarahan, lekas tinggalken itoe
koeda dan kasiken padakoe kaloe kaoe masi sa-
jang kaoe poenja djiwa."

Kang Hwan lantas tertawa bergelak gelak.

+Kaoe ' ini ada satoe .begal jang merampas
orang poenja barang di djalanan ?” menegesin ia
dengen sikap jang sabar dibikin-bikin.

w+Ja, benar sekali kaoe poen)a ‘omongan, sobat.”

~Akoe liat kaoe poenja toeboe masi belon
t)oekoep tiga kaki tingginja, sedang kaoe poenja
roman poen sama - sekali tida bisa bikin dima-
loein orang, begimana kaoe maoe membegal
akoe ? Tapi akoe ada saorang jang berhati moe-
rah, akoe tida maoe dan tida tega binasaken
kaoe poenja djiwa. Maka ada lebih tjerdik djika
kaoe boeroe-boeroe menjingkir dari sini. Akoe
masi ada laen oceroesan penting jang moesti di-
oeroes, tida ada tempo boewat meladenin pada
kaoe, sekali poen akoe rasa kaoe ini ada soeatoe
pend)ahat oeloeng jang soeda sering berboewat
kadosahan.”

Tie Hoa jang itoe waktoe soeda dateng lebih'
. dekat mendenger itoe omongan, hatinja merasa
sangat geli. Sebab ia taoce bahoewa Kang Hwan
sabetoelnja tida mempoenjai kapandean tinggi,
salaennja iapoenja lida jang pande bitjara dan
menang gertak. Tapi tida tacenja si Kate boe-
kannja orang jang mempan sama gertakan, ban]a
berkeras maoe dJoega dapatken orang poenja
koeda.

»Sajang dengen omongan baek dan perboewatan

lemas, kaoe masi tida maoe pasrahken itoe koeda
pada kaoe poenja Tay-ong”, kata si Kate. ,Akoe
liat di kaoe poenja pinggang ada tergantoeng
satoe golok, ‘tentoe kau ada mempoenjai djoega
sedikit ilmoe kapandean; kaloe kaoe bisa me-
nangken kaoe poenja Tay-ong poenja golok ini,
dengen segala senang hati kaoe poenja Tjee-tjoe
pasrahken iapoenja kapala padamoe. Sabaliknja
djika kaoe tida bisa menangken akoe poenja
golok ini, boekan sadja kaoe poenja koeda, malah
. kaoe poenia djiwa djoega akoe maoein, mengarti?”
~Sobat jang baek”, kata Kang Hwan, ..kaslken
i a]:oe tempo boewat lket doeloe akoe poen]a koeda
ini, kamoedian baroe kita bertempoer’’.
/witoe sama-sekali tida ada halangann]a
Kang' Hwan lantes ikok lapoenla koeda dl satoe
poehoen ketjil, kamoedian ia balik menghamperi
pada si Kate, tapi boekannja boewat bertempoer.
wAch, soedalah, kita poenja oeroesan bikin habis
sampe di sini sadja‘’, kata ia, .,dan apabila kaoe
maoe bertanding djoega baek di laen hari sadja.
Apa kaoe tida meliat ka'adahannja kita berdoewa
poenja taeboe jang terpaoet begitoe djace, djangan
kata baroe satoe. biar poen anam orang jang/
seperti kaoe ini tida nanti bisa makan pada-
koe".
Itoe begal lantas tertawa berkakakan.
wLebih baek kaoe lantas madjoe boewat trima
tinasa, djangan banjak moeloet," kata ia.
Dalem sa'at itoe djoega kaliatan Kang Hwan
tjaboet iapoenja golok. Srat! begitoelah kede-
ngerannja. , Kamoedian ia lantas oendjoek sikep
jang seperti maoe madjoe menerdjang laksana
satoe harimau lapar jang maoce menerkam koz-
bannja. Itoe begal poen lantas kaloearken ia-
poenja golok pendek boewat bersedia, roepanja -

sama-sekali tida kaliatan seperti orang jang djeri
atawa takoet. ltoe waktoe : Heng Djoe Liong
dan soedara moedanja poen soeda dateng dekat
di itoe tempat, marika lantas-brentiken koedanja
boewat menijzksiken itoe karamean. Sabaliknia
Tie Hoa tjoema bisa menjaksiken dari kadjaoe-
han dengen mengoempet, maski ia merasa sanget
iboek bagi kaslamatannja Kang Hwan, jang ia
taoe betoel ilmoe kapandéannja sanget rendah
dan  boekannja itoe brandal poenja tandingan.
Tapi itoe waktoe ia tida bisa oendjoek moeka-
nja boewat dateng menoeloengin, kerna ia koe-
watir membikin tjoeriga pada itoe doewa candi-
daat pemboenoeh. o e
Itoe ketjoe kiraken Kang Hwan menjaboet go-
loknja tentoe aken madjoe bertempoer, tapi tida
njana  sascedanja menjaboet golok, lantas sadja
_ia itoe masoekin kombali sendjata itoe ka dalem
saroengnja, kamoedian lantas .menjodja dengen
hormat padanja. : qv

. ,Dengen teroes-terang akoe maoe kasi taoe
pada ljee-tioe,” kata ia, ,akoe ini ada saorang
jang 'sama-sekali tida mempoenijai ilmoe kapan-
dean satoe apa. Ini' waktoe akoe djoestroe me-
nerima ‘soeroeannja orang boewat melakoeken:
soeatoe pakerdjahan jang sanget penting. Akoce
poenja tabeat soelh sekali bersobatan sama orang.
kaloe boekannja akoe lagi ada'oeroesan, ini koeda
dengen segala senang hati akoe pasrahken pada
kace dengen kadoewa tangan. Tjoema sebab
ada  itoe halangan, jaitoe oeroesan penting jang
akoe moesti lakoeken; nanti sadja sasoedanja
akoe sampe di kota radja dan bikin beres itoe
oeroesan, akoe toenggoe kaoe ini di sini dan
pasrahken ini koeda jang kaoe inginken. Soeng-
goe mati, akoe tida nanti berdjoesta, kaloe akoe

 berdjoesta, sasoedanja akoe mati tida  poenja
tempat mengoeboer.” . :
. Itoe bangsat djadi bersenjoem dan tertawa
geli. - . :
" ,Apa kaoe kira akoe ini ada anak jang baroe
. beroemoer tiga tahon? Dan bisa kena ditipoe
'begitoe roepa? Kaloe akoe kasiken kaoe berla-
}oe dari sini, masatah kaoe begitoe goblok, ka-
‘moedian ‘maoe menosnggoein lagi akee di ini
tempat? Dijalanan besar jang bisa menemboes
ka sana sini, sama-sekali ada toedjoe atawa de-
lapan tjabang, masatah kaoe begitoe gelo maoe
‘djalan lagi di sini? Itoe tjoema mengoendjoek
 sadja kaoe poenja kadjoestahan. Hajolah, lantas
- kasiken itoe koeda atawa bertempoer, djangan
poeter lida." ' : i iy
, Kang Hwan mengarti, bahoewa ia tida bisa
. poeter lida lebih lama, sebab orang tida maoe
' mengarti iapoenja omongan. Beroentoeng iapoe-
nja loetoet ada sampe! lemas dan iapoenja aer
' mata ada dekat, sembari berloetoet sembari me-
ngoetjoerken  aer mata dengen sesambatan, ia
minta soepaja itoe begal socka lepasken ia pergi
dan djangan ambil iapoenija toenggangan. Sasceng-
 goenja djoega iapoenja kalakoean itoe bisa mem-
bikin orang djadi merasa kasian dan sedib, tapi
toch itoe penjamoen sama-sekali tida bisa dibi-
kin tergerak hatinja, sebaliknja ia 'soeda bikin
Heng Dijoe Liong dan Heng Djoe Houw djadi
. terharoe hatinja. Jile : :
; +Engko, ini orang barangkali soeda dikeberi,”
. kata jang moedahan, ,kaloe tida masatah ia begi-
toe poenja bodji. Apa tida baek kita dateng sa-
ma tengah boeat menoeloengin ?”
~ ,Kaoe poenja omongan memang benar, soe-
' dara,” djawab jang toewa'an. ' o i

» Tjoema sadja, kaloe menoeroet akoe poenja
pikiran, ada lebih baek kita djangan tjampoer
taoce laen orang poenja oeroesan.' : \

~Kita djika bertemoe sama orang dari satoe
golongan, dengen satoe doewa perkatahan kita
aken bisa bikin beres ini oeroesan, maka akoe
rasa ada baek kaloe kita toeroet tjampoer tangan,
sebab akoe merasa sanget kasian pada itoe orang.”

»Nah, kaloe kaoe kata begitoe,”" kata Heng
Dijoe Liong, ,baeklah kita toeraet tiampoer omong.
Akoe poen merasa tida tega meliat keadahannja
itoe orang jang minta-minta dikasianin begitoe
roepa.” | e DR il

Sahabisnja berkata begitoe, itoe doewa orang
lantas toeroen dari iaorang poenja koeda dan
ikat kadoewa koeda itoe di satoe pangkal poe- -
hoen di sabelah Selatan, kamoedian dengen me-
njengir marika mendeketi pada itoe doewa orang.

»Jobat,” kata Heng Djoe Houw, ,soedalah,
bikin habis sadja itoe perkara.” '

Itoe orang kate lantes mendelikin matanja me-
. mandang pada itoe doewa orang jang baroe da-

teng. s )

«Kaoe berdoewa bilang apa ?" tanja ia dengen
aseran. ‘

‘wKita berdoewa ada orang jang kabetoelan
djalan liwat di sini,"" kata Heng Djoe Liong,
~lantaran liat ini orang minta-minta dikasianin'
begitoe poenja sedih, maka akoe harep kaoe
soeka memandang kita berdoewa poenja moeka
" boeat bikin oeroeng sadja kaoce poenja paker-
‘djahan satoe kali ini.,* © ‘ ;

Kang Hwan meliat ada dateng bantoean, de-
ngen tjepat ia lantas berloetoet di hadepannja
itoe docewa soedara sembari minta-minta dengen
sesambatan, maka itoe doewa orang soeda ten-

A

. toe tida bisa meliat orang poenja permintahan
. jang disertaken dengen rintihan.
«Ini perkara ada kita berdoewa jang tanggoeng.'’
. kata iaorang dengen berbareng, ,kaloe ia tida
| maoce meloeloesken, biarlah ia tjoba-tjoba sama
kita.*

Heng Djoe Liong lantas berpaling pada itoe

. perampok dan berkata lagi : |

. kara. Dengen teroes-terang akoe kasi taoe pada
‘kaoe, bahoewa kita berdoewa poen ada dari go-
. longan Hap-djoe.* W

~Apa, kaoe dari golongan hap-djoe 7" menanja
| 81 Kate. ; !
| 1 ltoe perkatahan ,hap-djoe’’ ada omongan resia
di antara kacem begal, jang artinja ,golongan
kita’”’ atawa sasama badjingan. Itoe waktoe Heng

Djoe Liong lantas goenaken lagi itoe omongan
resia jang kira-kira berarti begini ¢

»Ja, kita ~ada kawanan dari satoe golongan.
Akoe denger ini orang poenja permintahan jang
' begitoe = menjedihken, hatikoa djadi tida tega.
Akoe harep kaoe soeka berlakoe moerah dan
lepasken padanja, dengen memandang pada kita
berdoewa poenja moeka, tapi djangan maen-
maen lebih lama lagi.”

Si  Kate, satelah! mendenger itoe omongan,
lantas djadi sangat goesar ; ia rasaken dadanja

‘maoe meledak. e |
. »Apabila kace orang ada dari kita ‘poenja, go-
longan,” kata ia dengen sengit, ,masatah kaoe

ambil fihaknja orang loewar 7"

- Menoeroet patoet, kaoe orang moesti tinggal
neutraal, djangan koewatir jang akoe tida bisa
lapetken  itoe koeda, kamoedian, apabila kaoce
berdoea maoe, akoe dengen senang hati aken

»Soedalah, sobat, bikin habis sadja ini per- -



kasiken itoe  koeda pada kaoe orang. Itoelah
baroe namanja persobatan di antara sasama ka-
wan - Liok-lim. Tapi- toch sekarang.sabaliknja
kaoe orang soeda berfihak pada orang loewar
boewat mintaken kalonggaran o R
ltoe doewa soedara Heng kena kapoekoel ba-
tang hidoengnja dan tida bisa memberi djawa-
ban, tapi sabaliknia iaorang lantaran maloe men-
djadi oering-oeringan. 5 ‘
.Kita menjelak dan bitjara begitoe, djoestroe
kita memandang -pada/pexspbé‘tan." kata Heng
Djoe Houw. T i . \
,Kaloe akoe tida maoe memandang persobatan
bagimana ?” balik menanja si Kate. ¥
.;Kaloe begitoe, 'barangkali kaoce soeda bosen
hidoep,” kata lagi Heng Dijoe Houw. | ‘
Kombali si kate tertawa bergelak-gélak.
Jltoelah ‘bagoes sekaliI”” kata ia. .Apa kaoe
orang ada mempoenjai nama atawa tida?”’
‘.Kaoe ingin taoe kaoe poenija Tjee-tjoe poenja
nama besar?’ tanja Heng Dijoe Liong. Akoe
ada Hek-Hong Heng Dioce Liong dan ini ada
akoe poenja ade, jang terkenal sabagi Qey-Hong
Heng Dijoe Houw. Kaoe ini, manoesia rendab,
siapa kaoe poenja nama 2 : !
+Apabila kaoe maoe menanjaken kaoe poenja
Tay-ong,” diawz;b si Kate, .ia bertempat. di
Ngo-hwa-san, Wan-yo-nia, she Pwee bernama
Houw dan mendapet gelaran Sam-tjip-toan-beng-
teng. Dari sebab kaoe berdoewa berfihak pada
orang loear, tentoe kita moesti bertempoer. Se-
karang akoe maoe tanja, apa’ kaoe orang maoe
bertempoer ‘satoe sama satoe, atawa kace ber-
doewa madjoe dengen berbareng U :
..Diika 'kace berdjoembla saratoes, ‘sariboe ata-
wa poen sapoeloeh riboe,” kata itoe doewa soe-

- dara dengen berbareng, ,kita berdoewa aken
menerdjang dengen berbareng, dan’ sekarang kaoe
tjoema sendman, ‘poen . kita aken menjerang de-
ngen berbareng.”
. ..Baek ; kaoe orang boleh lantas madjoe boewat
trima binasa,” kata Pwee Houw jang lantas tja-
' boet goloknja.
Itoe doewa soedara poen lantas goeloeng ta-
ngan badjoenja dan selitken oedjoeng badjoema
di pinggang, kamoedian t)aboet marika poenja

golok: Kang Hwan di satoe pmgguan memboe-

djoek sabisa-bisarja soepaja iaorang djangan

djadi setori dan bertempoer. « ¢

" ,,Och, djangan, djangan begitoe," kata ia. , Lan-

‘taran. akoe poemja oeroesan, begimana kaoe orang

g]adx bermoesoehan dan bettaroeng. itoelah tida
aek."’

..Sel:arang sebaliknja kaoe poenja oeroesan soe-

da djadi abis,” kata Pwee Houw.
Kang Hwan di satoe pinggiran mehatl itoe

tiga orang bertempoer, dan dalem sakedjapan;

. mata sadja djadi begitoe seroeh. Ternjata itoe
orang kate ilmoe kapandeannja ada sanget ba-
goes, lapoenja <golok pendek dimaenken dergen
bagoes dan tjepet sekali, sedeng iapoenja gera-
kan .badan poen ada begitoe sebat dan gesit, dan
' iapoenja kaki sama-sekali tida bersoewara koetika
mengindjek tanah.

Kang Hwan\ djoestroe meliatin dengen bengong
terlongong-longong pada itoe pertempoeran . .jang

begitoe rameh dan keras, mendadak ia ingetitoe _

oeroesan jang ia'lagi oeroes. Dengen tiepet ia
menghamperi  itoe poehoen, di mapa ia ikat ia-
_poenja koeda jang ‘ia"lantas tjemplak selanja.

" wBoeat kadoewa toewan jang berboedi poenja
mttoeloengan ‘soeda puahk&h akoe poenja per-

-

tjektiokan,” kata  ia dari atas koedanja dengen
soewara keras, ,akoe haroes hatoerken banjak-
banjak trima kasi. Sekarang lantaran akoe, kadoe-
wa toewan moesti bertaroeng sama itoe bangsat
kate, boeat  itoe saharoesnja akoe moesti mem-
bantoein, tjoema lantaran akoe djoestroe mem-
poenjai oeroesan jang sanget penting, terpaksa
akoe moesti tinggalken kaoe orang.”

' Sahabisnja berkata begitoe ia tendang peroet
koedanja dan kedoet les jang ia pegang, maka
itoe koeda lantas lari seperti terbang.’ Heng Djoe
Liong dan Heng Djoe Houw berpaling boewat
meliat, kamoedian sembari bertaroeng jaorang
menggroetoe : ,,Och, orang jang manis sekali dan
baginilah ia soeda bales kita poenja pertoeloe-
ngan !’ ;

Tie Hoa jang meliatin dari kadjaoehan, dalem
hatinja merasa sanget geli. ,Ini kapala oppas sa-
soenggoenja tjerdik,” begitoelah ia berkata da-
lem hati.

Samentara Pwee Houw, meliat Kang Hwan
maboer, hatinja samingkin mendongkol dan ia
rasaken ' dadanja maoe meledak. Dalem hatinja
ia pikir, kaloe ia tida kasi adjaran jang keras
pada itoe doewa manoesia, hatinja tida bisa men-
djadi poewas. la soeda perna peladjarken sama-
tjem ilmoe silat golok jang dinamaken Koen-,
tong-too, jang boleh dibilang ampir satoe roepa
dengen ilmoe silat tangan kosong Tee-tong-koen,
jaitoe bergoelingan di moeka boemi dan meloe-
loe menjerang pala moesoeh poenja bagian sa-
belah bawah, dan ini ilmoe orang-orang jang
koerang pande apabila katemoeken, sedikitnja
aken mendapet loeka berdt dan tiilakanja djiwa-
nja bisa djadi binasa. :

la maoce goenaken itoe ilmoe. Itoe waktoe itoe

doewa soedara Heng, meliat Pwee Houw menoe-
‘kar tiauniq‘tnilnt, jang toewa'an kiraken ia

kal mendapet koetika boewat binasaken moe-
oehnja, maka dengen zonder berpikir lebih djace
gi, lantas ia membatjok pada moesoehnja itoe;
pi Pwee Houw jang rebah di moeka boemi
‘lantas bergoelingan tida ‘brentinja sembari me-
njerang dengen seroeh ' pada iapoenja doewa la-
wanan, hal ‘mana :oe':fa ‘membikin itoe doewa

iaorang tida sanggoep mepangkis serangannja si
Kate jang goenaken itoe matjem ilmoe silat loear
gean i et o BT : 1

edara djadi sanget kaget dan bingoeng, kerna

P_weeilyl.-{ou»w poenja ilmoe ‘sil'a',lt-,gol’ok Koen-

tong-too - telah ditoeroenken oleh satoe goeroe
jang ternama. la sendiri masi ada mempoenjal
satoe soedara toewa jang diseboet Sam-tjio-sin~
bir-yauw, Pwee Liong. jang dengen ia toeboe-
nja ada sama pendek dan ketjilnja. Oleh kerna
ijmorang berdoewa poenja toeboe begitoe pendek

dan ketjil, iaorang poenja goeroe lantas adjarin -

itoe matjem ' ilmoe, jeng pada saban kali digoe-
naken senantiasa bisa berada di atas angin dan
kaloe boekannja orang jang berilmoe silat tinggi,
tida terlaloe gampang bisa petjahken itoe matjem
serangan. g

Orang jang bersilat dalem itoe matjem ilmoe

penjerangan senantiasa menrgandel sama poendak,

sikoet tangan, paha dan dengkoel boewat berge-
rak di moeka boemi, sedang golok jang digoe-
naken selamanja menjamber di bagian moesoeh-
nja poenja sabelah bawahan loetoet, menoesoek
atawa poen membatiok, jang apabila’ dapatken
maksoednja, taro kata tida sempe mendjadi mati,
toch djadi tjatjat boewat saoemoer idoep.

Heng Djoe Liong dan soedara moedanja itoe
waktoe baroe merasa menjesal jang iaorang soe-
da toeroet tjampoer taoe laen orang poenja oe-
roesan dan merasa sanget diengkel pada Kang
Hwan jang koerang penerima. Tapi lantaran
marika tida bisa tahan serangannja itoe orang
kate jang begitoe heibat dan tjepet, terpaksa ia-
orang lantas pandjangken tindakannja boewat
merat. : ; :

..Akoe kira kaoe orang ada mempoenjai ilmoe
kepandean jang tinggi,” berseroeh Pwee Houw,
ptida’ taoenja kace ada manoesia-manoesia jang

tida ada goenanja. Kaloe ksoe orang tida ber-
‘laga berlakoe gagah boeat laen orang, nistjaja
- akoe maoe mengampoenin kaoe poenja djiwa ka-
tiwa, tapi sebab kaos orang soeda berlaga oen-
djoek kakosenan di hadepan itoe orang jang kaoce
maoe  toeloengin, akoe moesti anterken djoega
kaoe poenja djiwa pada Giam Koen.* . ;
Ia oeber-cebar itos doea :svedara jang sipat-
koeping ka djoercesan Oetara dan achirnja ia-
1g sampe di deket satoe oetan ketjil. ltoe
; &?&ea ‘orang jang dioeber pikir maoe masoek ka
dalem itoe oetan, sebab kaloe menoercet atoe-
ran biasa, bila iaorang masge’k ka dalem -itoe
oetan, pemboeroenja ‘tida aken mengedjar teroes,
tapi, inget djika si moesoeh merasa sanget gemas,
tentoelah iaorang aken dioeber teroes, iaorang’
rpaling ka blakang sembari berlari teroes.
Ternjata itoe waktoe Pwee Houw, sekali poen
kadoea kakinja begitoe pendek, iaposnja tinda-
an add sanget pesat, kerna itoe waktoe ia soeda’
ampir bisa. menjoesoel, hal mana soeda membi-
kin itoe doea soedara mendjadi sanget kaget dan
lantas lari lagi dengen sakeras-kerasnja, sebab
bertaroeng soeda ternjata laorang boekan tan-
ingannja si kate, sedang lari poen keliatannja si
hte‘ada lebih tjepet. Dengen apa boleh boeat
taorang tjoba lari sakeras-kerasnja, barangkali sa-
dja bisa terloepoet dari bahaja. i
. 'Pwee Houw mengedjar, koetika sampe di sa-
belah loewarnja itoe oetan, dengen tida terdoega
dari djoeroesan Barat melajang satoe batoe, jang
mengenaken iapoenja toelang ‘samboengan dari’
kaki kanan, hingga dalem sa'atitoe djoega ia dja-
to kasoempet menjioem boemi. Heng Djoe Houw
menoleh ‘dan dapet liat apa jang soeda iter-

§

..Engko, liat itoe badjingan meloso!" berse-
roeh ia pada Heng Djoe Liong.

Itoe doewa orang lantas balik' kombali dengen
menengteng golok jang terhoenoes ; iaorang pikir
sekarang ada waktoenja boewat ia bikin pemba-
lesan. Pwee Houw merasa sanget heran dan tida
mengarti = dari mana datengnja itoe batoe jang
soeda membikin ia djadi meloso; tapi lan-
taran itoe waktoe kakinja soeda djadi pintjang,
tentoe sadja ia tida oengkoelan boeat meladenin
lagi pada iapoenja doewa petjoendang jang se-
karang sebaliknja memboeroe padanja. Maoe ata-
wa tida, terpaksa ia menahan amarah dan dengen
keadahan ' pintjang ia berlari kaloear dari itoe
oetan. Sedeng itoe doewa soedara poen tida

'mace mengedjar lebih djace dan biarken si Kate

m‘aBoer.
Soeda tentoe iaorang poen merasa sanget he-
ran mengapa tida oed]an tida angm itoe orang

"kate djato meloso.

Samentara Tie Hoa ]ang meliatin darl kad]aoe-
han. sabegitoe lekas ia liat itoe doewa soedara
Heng bertempoer sama itoe begal hatinja merasa
sanget girang. la anggep inilah jang dikataken :
sang bango sama sang kerang berkoetetan, me-
ngasi kaoentoengan pada toekang tangkep ikan,

sebab kaloe Pwee Houw bisa boenoeh mati itoe

doewa soedara Heng, ia boleh tida oesa pergika
Kay-hong-hoe boeat tangkep itoe pemboenoch, se-
baliknja kaloe djiwa itoe deewa soedara bisa
memboenoeh Pwee Houw, poen ada satoe per-
kara baek, sebab itoe begal djahat pantes sekali
disingkirken dari ini doenia soepaja djangan
menjoesaken pada orang banjak.

Tapi tida njana Heng Djoe Liong dan soeda-
ranja jang kena dikalahken, dan blakangan Pwee

Houw mengoeber dengen tida mace malepas-,
- ken moesoeh-mnoesoehnja, lantaran ia berada i
tempat jang djaoe ia tida bisa meliat dengen:
njata. Dalem sakedjap sadja Pwee Houw ka-.
liatan saperti | ada doea, lalce ia pandjangken
lehernja boeat meliat letih njata, tapi itoe orang
kate soeda tida kaliatan lagi bajang-bajangannja..
Tie Hoa tida bisa mengarti mengapa djadi begi-.
“toe, sabsliknja ia sangka iapoenja mata kaboer;
‘dan tida bisa meliat dengen tereng. Tida antara
lama kamogdian ia liat lagi Pwee Houw berlari.
kaloewar dalem keadahan pintjarg sebagi koeda
. tjiongkléng, sedang di blakangnja ada memboeroe.’
. itoe doewa soedarg Heng, jang psda sasoedanija,
- mengedjar sakoetika lamanja brenti mergoeter.
Apatah 'jang soeda _terdjadi ? ltocelah Tie Hoa,
tida sanggoep .bikin doega doegshan. ,
. Sasoeda brenti mengedjar, Heng Djoe Liong
berkata pada soedara mcedanja : »Sasoenggoenjas
kita beroentoeng sekali bisu mendapet itoe toe-,
loengan jang tida terdoega dan tida katacesn,
bagimana terdjadinja. Tadi lantaran kita soeka:
tjampoer taoce laen orang poenja oercesan, ampir,
'sadja kita poenja djiwa melajang ka acherat,
maka moelai dari seksrang di sapandjang djala-
. man tida perdoeli apa djoega terdjadi, kita boleh :
tida/ cesa tjampoer taoce." _ ' L
' Begitoelah iaorang ambil masing-masing poernija ;
koeda dan ditoenggangin dan landjoetken iaorangs
poenja perdjalanan. Tie Hoa laloe mentiari satoe;
. poehoen boewat oempatken dirinja soepaja dja- .
ngan terliat oleh itoe doewa orang. la liat itoe ,
doewa soedara lariken koedanja ka diceoesan
kota radja ia laloe moengoentit teroes sabagi- ,

~ mana ia soeda :berboewat. ARG b
Koetika ia sampe di pintoe koga Hong Tjengg-, (
: , 4

Moel. matahari soeda moelai soeroet ka Barat,
maka ia lantas mentjari satoe roemah pengme-
wan dan pada sasoedanja makan sore ia ka-
foewar boewat membeli kertas merah, jang ia
bawa poelang ka roemah penginepan boewat
ditoelisken sedikit perkatahan. la menoenggoe
sampe djam sapoeloeh malem dengen tida me-
noekar lagi pakean, hanja selitken sadja badjoe
pandjangnja dan goeloengken iapoenja- tangan
Badjoe dengen membawa itoe kertas dan satoe
golok, ia kaloewar dari iapoenja kamar jang ia
koem]lken dari sabelah loeswar. Ada djadi ka-

biasa'annja Tie Hoa, sadari masoek go{ougan

‘djago-toewa, djarang sekali toekar , pakean ma-

lem bila ia maoe melakoeken pakerdjahan
apa-apa. lice waktoe, sebagltoe lekas ada di
foewar kamarnja, lantas ia lompat naek ka atas
genteng, meninggalken iapoenja® roemah pe-

‘nginepan dan menoedjoe. ka Kay-Hong-hoe.

Waktoe sampe, ia denger toekang ronda me-
ngoend;oek waktoe tengah malem. Didepannja
itoe kantoor ada begitoe soenn dan tida kaliatan
basang satoe bajangan manoesia ia lantas lompat
nack ka atas tembok-pagar boewat mentjari ka-
mar boekoenja Pauw’ Kong.

'+ Ternjata itoe waktoe itoe ambtenaar jang ber-

boedi seeda tidoer poeles, keadahan dalem ka-
wmar kaliatannja sangat goerem. Tie Hoa petjah-
ken kertas djendela dengen membikin satoe lo-'

‘bang ketjil, dari mana ia mengintio ka dalem.

Di atas satoc medja tjoema dipasang satoe pelita
minjak,” jang soemboenja soeda berkembang,
maka sinar penerangannia djadi begitoe goerem.
toe’ ambienaar poenja boedak lagi tldoer dengen
mendekam di atas medja terseboet.
«Temjata Pauw Kong poenja redjeki ada

sanget besar,’’ -berkata si pengintip dalem hati
sendiri. ,Kabetoelan akoe ketemoe Thio Liong
dan Tio Houw dan kaloe boekannja akoe ‘toe-
roet djalan sama-sama iaorang, bagimana akoe
bisa dapet tace itoe doewa bangsat maoe mem-
boenoeh padanja 2" hi
Kamoedian ia moslai toelak sedikit pintoenja
_ itoe kamar jang kabetoelan tida ditapal dari sa-
belah dalem. la bertindak masoek dan kaloe-
warken itoe kertas jang ia lantas tars di atas
satoe patsianto, sasoeda mana ia bertindak ka-
loewar lagi, sembari rapatken lagi itoe pintoe.
- Sabagitoe lekas Tie Hoa rapatken pintoe, ia.
soeda bikin kaget dan mendoesin pada Pauw
Hin.  Sebab pada itoe malem, Pauw Hin soeroe
Lie Tjay jang mendjaga malem, tapi lantaran ia
itoe terlaloe soeka tidoer, djadi koewatir ia bikin
 terlantar kawadjibannja maka beroelang oelang
ia: pesen soepaja Lie Tjay djangan terledor. Lie
Tiay soedah menjanggoepin dan soerce Pauw
Hin pergi tidoer sadja dengen senang. ‘
Oleh kerna mendapet  itoe | persanggeepan,
Pauw Hin baroe bisa pergi tidoer dengen hati
lega. Koetika ia tidoer sampe djam doewa pagi,
. koenjoeng-koenjoeng ia mendoesin, lantas ia men-
doega jang Lie Tjay tentoe tidoer. Maka dengen
“perlahan ia berbangkit dari pembaringannja me-"’
“ngintip 'ka lgewar pintoe kamarnja, dan betoel
sadja Lie Tiay lagi menggeros dengen mende-
kem di depan itoe pelita. ; Fia
- la menghamperi, dengen berdjingke-djingke ka
blakangnja Lie Tjay dan menepok, hal mana
soeda bikin itoe orang jang lagi tidoer djadi
gelagapan dan boeka kadog‘:wa"matania; :
»Dari tadi djoega akoe soeda bilang, lebi baek
~ kaoe sadja jang pergi tidoer,” kata Pauw Hin.
\

»Tida, akoe tida tidoer,* djawab Lie Tjay
sembari koetjak-koetjak mata, ‘

»Hm | masi brani berkeras bilang tida 1}

»Memang sabetoelnja akoe tida tidoer.” Tjoema
baroesan akoe lajap-lajap sabentaran." i

»ltoe pelita soemboenja soeda berkembang
begitoe pandjang, tapi tcch kaoe masi brani bi-
lang tjoema lajap-lajap sabentaran, bagoes betoel 1

~Akoe rasakan baroe sadja akoe meramken
mata. ... " Ay N

»Hei, itce soerat siapa jang masocekin ka sini ?*
tapi Pauw Hin dengen kaget itoe waktoe ia
dapat liat itoe soerat jang Tie Hoa taro di atas
medja patsian. ‘

»Akoe tida tace," djawab Lie Tjay. .,Akoe
rasa memangnja soeda ada di sitoe,'*

«Omong kosong I“ membentak Pauw Hin.

Lie Tjay tida bisa mendjawab. o

Djoestroe itoe waktoe Pauw Kong tersedar dari
tidoernja. ' ' L

»Ada apa 2 menanja ia; ,apa jang memang-
nja ada di sitoe ?' i i

Pauw Hin dan Lie Tjey djadi saling mengawasi
dengen pengrasahan kaget, kamoedian masing-
masing letletken -lidanja. ki

»Denger, siangya tanjaken hal itoe,' berbisik
Pauw Hin, : 3

Sahabisnja _berkata begitoe pada kawannja, ia
hampirken pembaringannja iapoenja madjikan dan
boekaken kaen klamboenja, disangketken pada
sangketannja. Pauw Kong lantas pake badjoe
dan doedoek di atas itoe pembaringan.

»Barang zpa jang baroesan kaoe tanjaken pada -
Lie Tjay 7', ia tanja.Bes '

Pauw Hin tida brani toetoep itoe hal dan lan-
tas kasi tace, bahoewa di atas medja patsian ada '

.gerdépet satoe soerat dari kertas merah, tapi pin-
toe dan djendelanja sama-sekali tida ada tan-
da-tanda bekas diboeka, djadi tida  ketacean
slapa jang soeda anterken.

. wTioba ambil dan bawa ka sini,’ mintah Pauw

ong.

ltoe' waktoe Lie Tjay lantas goenting soemboe-
nja itoe pelita’jang soeda berkembang dan Pauw
Hin ambil itoe soerat dan angsoerken pada ia-
poenja madjikan, jang lantas samboetin dan ba-
tja boenjinja seperti berikoet :

»Alam bisa menerbitken bintjana jang tida
terdoega, manoesia menampak bahaja jang tida

tersangka, Siangya setia pada negri dan menjinta

pada rahajat, serta bakerdja dengen sagenap te-
mnaga goena kaberoentoengan marika itoe. Be-
sok malem Siangya moesti bikin pendjagahan
keras dan hati-hati, sebab bakal ada pemboenoeh
jang bermaksoed djahat, Warta dari saorang
jang mentjinta.'* ik i

Pauw Kong pikir ini hal terdjadinja begitoe
aneh, teroetama ia tida tace siapa adanja itoe
orang jang mengasi kabar, Tapi di laen fihak
soeda membikin Pauw Hin djadi sanget kata-
koetan hingga iapoenja sa‘antero toeboe ber-
goemeteran sabagi'dioega orang jang kadinginan.
Sedang Pauw Kong sendiri tida maoe riboetken
itoe oeroesan, jalah ia lémparken itoe soerat di
alas satoe medja toelis. Ia lantas bangoen dan
berpakean dengen rapih dan di laen fihak ia

'soeroe orang sediaken iapoenja djoli dan pengi-

koet-pengikoet boewat masbek ka kraton. Dan
soeda tentoe sadja Pauw Hin tida katinggalan.

Kabetoelan sekali itoe hari dalem kraton tida
ada oeroesan apa-apa, djadi tida perloe ditoctoer-

ken. ' Sasoedanja ia kaloewar dari kraton dan
dahar pagi, Pauw Kong oeroes sedikit pakerdjahan
jang perloe, sampe dengen tida merasa lagi telah
sampe waktoe tengahari. Pauw Hin dan Lie Tjay
dalem hatinia merasa sangetiboek dan bingoeng,
iaorang merasa sanget koewatir prihal itoe!pem-
‘boenoceh jang bakal menjatroninigabentar malem.

Sadari Pek Giok Tong mendjabat pakerdjahan
negri, di Kay-hong:-hoe belon perna terdjadi lagi .
perkara jang sarcepa itoe. Sekarang mendadak
- aken terbit lagi, kaloe doeloean ada Tian Him
Hoei dalem kantoor, tida oesa dikoewatirken,
sebab ada orang jang boleh diandelin; tapi se-
karang di Kay-hong-hoe boleh dibilang tida ada
orang jang pande, tidalah heran djika marika
itoe djadi sangat katakoetan. . y

Sabaliknja Pauw Kong sama-sekali tida maoe
seboet-seboet hal itoe. Pauw Hinkiraken madjikan-
‘nja  soeda meloepaken itoe oeroesan'; tapi ia
. takoet timboelken itoe soewal pada itoe madjikan.
Lie Tjay kedipin Pauw Hin mengasi tanda soe-
paja orang jang terseboet blakangan seboet itoe
hal jang terdjadi samalem, tapi Pauw Hin go-
lengken kapalanja sabagi, djoega mengasi tace
jang ia tida brani lakoeken hal itoe. “Tapi bla-
kangan ia braniken djoega hatinja, dengen me-
make alesan poera-poera menoewangin satjangkir
thee pada madjikannja, kamoedian ‘dengen gaga-
~ goegoe seperti maoe bitjara, tjoema ia bikin ia
rasaken lehernja serat dan itoe perkatahan tida
bisa dikaloewarken. Achirnja ia bisa djoega ka-
loewarken satoe patah perkatahan jang tida terang,
jang mana tentoe sadja Pauw Kong tida_ bisa
denger terang. ‘ : ‘

»Apa jang baroesan kaoe bilang?” tanja ia
pada itoe boedak. R L b

Pauw Hin jang memangnja takoet sekali pada
‘madjikannja, lantas menelen iapoenja loeda sen-
. diri_dan pandjangken iapoenia leher, sabagi
. djoega maoe bikin terboeka iapoenja tenggorokan
+ Jang serat, Dengen mata jang tida brani meliat
. pada sang madjikan ia moendoer satoe tindak ka
' blakang, kamoedian ia lempengken lagi lehernja.

.wltoe .. ..itoe perkara jang....jang samalem,

. itoe....soerat soe...," kata ia dengen soewara
- serat dan perlahan. Tapi- sabelonnja ia bisa me-
landjoetken bitiuranja, Pauw Kong soeda delikin

mata dan men‘galo_ewarkg'n soewara  di idoeng,
- hingga omongan jang saparonja lagi lantas ter-

. brani bitjara satoe apa lagi,
. Pauw Kong poenja tabeat selamanja tida sce-
ka dan larang orang menjeboet tentang pem-
‘boenoeh jang maoein iapoenja djiwa, sedeng da-
lem itoe soerat ada terseboet soeatoe peringetin
boeat bikin perdijagahan hati-hati. Menoeroet ia-
poenja anggepan, soeatoe ambienaar jang setia
tida nanti menarik hatinja pemhoenoch dan jang
soeka disatronin oleh orang-orang samatjem itoe,
adalah ambtenaar-ambtenaar bangpak jang djabat
. dan temaha. la sendiri selamanja melakoeken
‘pakerdjuhan dengen betoel dan sadjoedjoernja,
sama-sekali ia belon perna pake hati serong, sex
dang pada semoea orang selamanja ia soeka ber-
lakoe dengen adil dan pantas, maka, meliat itoe
soerat pembrian nasehat dari Tie Hos, sama
sekali ia_tida merasa djeri atawa poen iboek.
 Tatkala Pauw Kong masoek tidoer di waktoe
lohor, Pauw Hin lantas goenaken ini koetika
. Jang baek. Ia bawa itoe soerat dan pesen’ Lie
 Tjay moesti toenggoein sang madjikan jang bag
~ rangkali, kaloe bangoen, maoe mamerentah apa-

 bang ka mana tace. la moendoer dengen tida

‘apa, sebab ia sendiri maoe pergi bikin pe:sedla-
4an aken mendjaga kedatengannja itoe pemboe—
naeh sabentar malem.

~Baek®, kata Lie Tjay: ,kaoce boleh boeroe-
hqeroe ceroes itoe perkara''. ;

Pauw Hin lantas berdjalan kaloewar dari pintoe *
samping dan menoedjoe ka tempatnja penggawe
jang berpangkat hauw-wie, di mana ia ketemoei
Ung Tiauw dan Ma Han. Itoe doewa orang boe-
rae-boeroe berbangkit dan oendang itoe kapertja-~
jahannja Pauw Kong boewat berdoedoek. ;

wlida sari-sarinja Long-khoa Lo-ya ada mem-
poenjai tempo jang senggang boewat dateng te-
ngokin kita orang di sini®, kata Oag Tiauw.

wAkoe ini bisa dioepamaken koetjing jang soeka
masoek ka roemah orang di waktoe malem'’, kata
Pauw Hia, ,kaloe boekannja lantaran ada oe-
raesan tentoe tida dateng’.

Ong Tiauw soeroe orang sediaken thee.

»nKace orang poenja kawadjiban ada boeat

mengosroes apatah ?"‘ Pauw Hin moelai berkata
lagi.

»Apabila ada pakerdjahan jang kita, koerang
mengarti', kata Ong Tiauw dan kawannja dengen
herbareng, . bharep Liong-khoa Lo-ya soeka toe-
loeng oendjoekin dan kasi mengarti, tapi mengapa
ini hari sabaliknja kaoe menanjaken hal itoe pada
kita-orang 7"

wAkoe koewatir kaoe orang tida mengarti apa
jang mendjadi kaoe orang poenja kawadjiban, .
djika benar begitoe, soepaja gampang akoe kasi
taoe."’

.Kita orsng poenja pakerdjahan mengoeroes
itoe pekakas hoekoeman, kaloe Siangya doedoek
" di kantoor kita toenggoem iapoenja prentah dan
faen-laennja lag;, kata Ong Tiauw.

Laen-laennja lagi apakah 7“ menanja Pauw
 .Menangkap orang djahat dan perampok.” '
»Djadinja kaoe taoe, bahoewa kaoe orang ada
mempoenjai kawadjiban moesti menangkep bang-
'sat dan perampok. Dari ini malem djoestroe
‘bakal ada orang djahat jang maoe melakoeken
mboenoehan dalem ini kantoor."
~ wAkoe tida mengarti kaoe poenja omongan.”™
' Pauw ' Hin lantas kasiken itoe soerat, jang
as dibatja oleh itoe doewa hauw-wie, soerat
nana socda membikin iaorang djadi sanget kaget
n katakoetan. ; .
+Ini soerat dari manatah datengnja ?'' tanja ma-
ca dengen berbareng. i
Pauw Hin lantas toetoerken dengen ringkes
a jang soeda terdjadi samalem, kamoedian ja
erkata : ,Sekarang laen-laen Hok-wie Lo-ya tida
~di sini, kaoe berdoewa maoe atoer bagi-
ana 7' b o i
Akoe boleh soeroe orang mengoempet di ka-
oewa pinggirannja Siangya poenja kamar saben-
- malem boewat bersédia menangkap itoe
/" kata Ong Tiauw. ‘ !
tace, apabila 'Siangya sampe
Kenapa-napa, kita - orang haroes menanggoeng
sadosahan apa 2" Y ;
wdoeda tentoe kita tace. Kaoe boleh pergi
n sadja Siangya, sabentar malem kita aken

persediahan dengen lengkap.” !

Akoe harep kaoe sediaken orang banjakan,
>aja djangan sampe terdjadi hal jang tida di-
in.”  Sahabisnja berkata Pauw Hin ambil
bali itoe soerat dan berlaloe dari sitoe.

g Tiauw dan Ma Han lantas panggil koem-
kapala-kapala oppas, Han Tjiat dan Touw

Soen, pada siapa iaorang tjeritaken apa jang soe-
da terdjadi samalem. Itoe doewa kapala oppas
djadi saling awasin dengen tida bisa berkata-ka-
ta. Kamoedian dengen goegoep laorang pergi
mamlhh iaorang ' poenja orang sabawahan. se-
. moewanja terdiri dari orang-orang moeda jang
paling tingei beroemoer tigapoeloch tahon, ber-
toeboe gagah, mata terang dan gerakannja sebat.
"Itoe malem sasoedanja makan sore, masing-
‘masing ~pada bekal segala sendjata jang perloe
dan tambang boewat mengiket bila itoe pendja-
bhat atawa pendjahat-perdjahat bisa tettangkcp.
Ong Tiauw dan Ma Han telah tanja itoe doewa
kapala oppas, iaorang soeda sediaken brapa ba-
njak ) orang, maka Han Tjiat dan Touw Soen

‘ lantas panggil koempoel iapoenja orang-orang

dan di-itoeng sama - sekali’ ada ampatpoeloeh

orang, semoewa disoeroe bekal lentera maling,

jaitoe teng jang di lcewarnja ditoetoepin, kaloe
perloe penerangan toetoepnia lantas diboeka,
Begitoelah pada sasoedama 1aorang ‘bersedia 'de-
.ngen lengkap, perlaban-perlahan iaerang masoek
ka dalem boewat bikin pendiagahan di tempat
‘ jang ditinggalin oleh Pauw Kong, jaitoe satoe
kamar-batja.

Itoe doewa kapala oppas bersama orang-orang-
nja mendjaga di sakltem]a itoe kamar-batja, se-
dang di tiga kamar laen jang letaknja di sabelah
Barat, Ong Tiauw mendjaga di sabelah Timoer-
nja dan Ma Han di sabelah Baratnja dengen
masing-masing membawa doewapoeloeh satoe
orang. Pauw Kong jang berada di dalem itoe
kamar batja soeda tentoe sadja denger jang di
sabelah loewar ada pergerakan apa-apa; tapi ia
taoe jang marika itoe maoe bikin pendjagahan
bagi itoe pemboenoeh jang maoe dateng. maka

ia tida menjegah. Ia ambil satoe boekoe dan
‘batja itoe di bawahnija sinar penerangan. |

Pauw Hin dan Lie Tja poen tida mengang-
‘goer. [ftoe waktoe soeda ' djam sembilan liwat,

ebih doeloe toetoep pintoenja itoe kamariboékoe
dan ditapal, dan dalem pintoe marika taro satoe
‘medja patsian dengen di atasnja ditaroin lagi sa-
_ toe korsi. e ' i
»Doeloean akoe perna denger Pek Giok Tong
bilang,”” berbisik Pauw Hin puda kawannja,
‘ndiika soeatoe orang jang ilmoe kapandeannja
tinggi, pada waktoe mace melakoeken pakerdja-
annja,  selamanja dimcelai antara djam sapoe-
loeh dan sabelas; dan 'ksloe ia maoce masoek
senantiasa soeka mengambil djalan dari palangan
pintoe jang sabelah atas, dari itoe sekarang apa-
bila akoe berdiri di atas ini medja atawa korsi
tentoe sekali akoe bisa dapet liat pada sabelon-
nja itce orang bisa masoek, maka sabagitoe le-
kas akoe dapet liat padanja, akoe boleh lantas
bertréeak boewat  mengasi tace pada laen-laen
orang, soepaja iaorang bisa menangkap pada
itoe pendjahat atawa pendjahat-pendjahat.” /
s, Ternjata kaoe ini soeda taoe selak’—seloéknia
kabiasahan pendjahat," kata Lie Tjaxy.
wAch, akce tida bisa trima itce poedjian,’ kata
kawannja. ,, Akoe bisa - taoe djoega sedikit lan-
taran soeda 'sering akoe jakinken itoe oeroesan
Sama orang-orang jaog pande dan mengarti."
Djoestroe pada waktoe iaorang lagi bitjara,
mendadak di sabelah loéwar soeda kadengeran
toekang ronda“poekoel tongtongnja jang menan-
kén djam sapoeloeh. ) e
Sekarang soeda sampe waktoe,” kata Pauw

. wMarilah kita naek ka atas itoe medja.”

jang terseboet doeloean berdami sama ‘Lie Tjay,

]
B

la naek lebih doeloe ka atas itoe medja, ka-
moecdian ka atas itoe korsi tapi di atas korsi ka-
tinggian, sabaliknja di atas medja terlaloe bawah
dan tida bisa sampe ka itoe palangan pintoe.
Maoe apa tida ia moesti ‘berdiri di atas itoe korsi
sembari bongkokin badannja dan bikin bolong
kertasnja jang menoetoepin itoe palangan pintoe,
dari mana ia mengintip ka loewar. Sedeng Lie
Tjay naek ka atas itoe medja, bikin lobang di
daon pintoe boewat meliat ka loewar. \

Pauw Kong jang lagi membatja boekoe, denger
iaorang poenja gerakan jang gedeboekan, tida
tace apa jang marika lagi kerdjaken. Laloe ia
aengangkat kapala boeat menjataken. Itoe wak-!
toe djoega hatinja mendjadi 'sanget geli. Sebab
iaorang setia pada madjikannja, tioema sajang
inorang poenja njali terlaloe ketjil. Sabenarnja
djika itoe pemboenoeh ada orang jang mempoe-
njai ilmoe kapandean tinggi, masatah iaorang bisa
menchalangin ? Al

Sekarang kita tioba liat pada itoe doewa can-

' didaat pemboenoeh, sabagitoe lekas iaorang ma-

soek ka dalem kota, lantas sadja menoedjoe ka
Sip-dji-kee, di mana iaorang toeroen dari koeda-
nja boewat mentjari tace di .mana letaknja Siong-
tiok-hang, roemahnja Lie Thian Siang. Tatkala
ia sampe di depan pintoenja itoe roemah jang
marika tjari, lantas marika toetoerken maksoed
kadatengannja jang ingin bertemoe sama Lie
Beng, anaknja itoe dorna, A ' :
Tida antara lama Lie Beng lantas kaloewar
dan oendang itoe doewa orang masoek ka da-
lem kamar boekoe. ltoe doewa soedara Heng
tadinja hendak djalanken kahormatan besar, tapi
Lie Beng tace jang ini doewa orang ada ajahnja
poenja soerocan, maka ia tida brani kerlakoe

"

koerang hormat,. Lebih' doeloe ia menanjaken
 itoe doesd“orang poenja she dan nama dan asal-
~ oesocel. Heng Djoe Liong lantas trimaken itoe
soerat jang ia'trima darj Lie Thian Siang.
. Pada sasoedanja membatja ajahnja'poenja soe-
i ie Beng soerce orangnja sediaken barang
i t menghormat itoe
ocewa orang, / e s
‘Esokan siangnja Heng Djoe Liong dan Heng
Dijoe Houw ]antas menoekar;pakea-n‘ menjamar
sebagi boediang-boer]jan‘gnia koelawarga Lie, ka-
oedian iaorang pergi ka kantoor Kay-hong-hoe
ewat meliat keadahannja itoe tempat. ' Pada-
j iat dengen terang, jaorang lantas
balik kombali ka roemahnja Lie Thian Sia g
Kira djam sembilan satefigah iaorang ldntas
erdandan dengen rapih. Lie B

eng dateng me-
anjaken pada marika, barang-barang apa jang

rloe moesti dipake. Itoe doewa candidaat pem-
boenoeh lantas kasi tace, maoe pake satoe lembar
faen minjak dan satoe kaen boewat memboeng-

Song tida manti balik kombali ka sini,” kata
*ng Djoe  Liong. ,Kita maoe membawa ia-
enja kapala jang dipanggal \boewét%dikasi liat

i -Pada sasoedanja kita Qmemboenoeh Pauw

. »

a lo-ja. ; i

wAkoe harap sadja toewan berdoewa bisa ber-
il - dalem  ini pakerdjahan,” kata anaknja si
) »Tentoe kamoedian toewan-toewan aken
dapet pangkat jang besar dan kasenangan
ida ketjil, "'~ ‘

. doewa erang lantas boengkoes /iaorang
nja pakean biasa dan gendong di blakangnja,
vab  apabila laorang bisa beroentoeng mem-
benoeh' pada Panw Kong dan teroes maboer

ka loewar kota, di tengah perdjalanan iaorang:
bisa menoekar pakean malem dengen,; pakean
biasa. Pada sasoedanja beres, Lie Beng lantas
kasi slamat masing-masing dengen tiga tjawan
arak dan oetjapken bebrapa perkatahan jang baek
dan mengandoeng kaberoentoengan. Itoe wak-
toe soeda djam sapoeloeh, koetika Heng Dioe
Liong dan soedaranja kaloewar di lataran, Lie
Beng maoe soeroe, orangnja. ‘memboekain pin-
toe. 1 ] )
.Tida perloe,” kata Heng Djoe Liong.
Sahabisnja berkata begitoe, ia bersama adenja
Jantas berlompat naek ka atas genteng roemah,
dalem sakedjap sadja iaorang tida kaliatan lagi
bajang-bajangannja. Lie Reng meliat: itoe keada-
han, hatinja merasa sanget girang, ia pikir ini
oeroesan tentoe dengen gampang sadja bisa ber-
hasil. Sl ' ‘ ‘
- Heng Dijoe Liong dan Heng Djoe Houw me-
noedjoe ka kantoor Kay-hong-hoe, dan di tengah
perdjalanan sama-sekali ia tida ketemoeken o:ang
jang djalan liwat, sebab soeda djaceh malem.
laorang melompati pager temboknja itoe kantoor
jang di sabelah depan dan teroes naek ka atas
genteng roemah-roemah di sitoe boewat mentjari
kamar tidoernja Pauw Kong. Jang satoe mengam-
bil djalan’ ka timoer dan jang laen ka Barat.
Kamoedian dengen mendekam di atas genteng
jaorang pada mengawasi-ka dalem roemah.
Dengen kaheranan iaorang mendapet kanjata-
han, bahoewa dari pintoe itoe kamar boekoe
ada mengaloewarken sorot penerangannja Jam-
poe jang menjorotipada satoe orang jang lagi
mengintip di palangan pintoe, dan..... koeti-
ka iaorang lagi mengawasi dengen bengong dan
kasangsian, mendadak doewa-doewanija rasaken

Tie Hoa jang pada sasoedanja meninggalken
jtoe soerat, teroes balik kombali ka iapoenja
soemah penginepan. Pada hari jang berikoetnja,
sasoedanja’ ia dahar sore, lantas ia bikin beres
rekeningnja, koetika pintoe kota ampir ditoetoep
ja lantas meninggalken itoe roemah makan dan
pergi ka satoe waroeng thee, di mana ia minoem
thee sampe itoe waroeng hendak ditoetoep, ba-
toelah ia meninggalken itoe tempat. Tapi lanta-
ran itoe waktoe «masi-belon djace malem, ia
loentang-lantoeng di djalan besar hingga djam
'sapoeloe, pada waktoe mana ia lantas menoedjoe -
ka kaz;‘f’oor Kay-hong-hoe. ' ' !

Sasampenja di itoe kantoor poenja pagar tem-
bok jang sabelah Barat,ialantas berlompat paek.
la memang soeda taoce di mana letaknja Pauw
Kong poenja kamar-batja, dan tida djace dari
jtoe kamar-boekoe ada satoe poehoen besar. Apa-
bilah ia pandjat poehoen terseboet, jang tangkal-
nja sanget tinggi dan besar, nistjaja ia bisa me-
liat dengen njata ka segala djoeroesan. Bagian
daonnja itoe poehoen ada sanget lebat, hal mana
ada baek sekali boewat ia oempatken diri. |

ltoe waktoe soeda liwat djam sapoeloeh dan
Tie Hoa taoe baboewa itoe orang-orang jang
maoe melakoeken pemboenoehan dengen sigra
aken sampe. Tida antara lama kamoedian, dari
kadjaochan ia liat ada doewa bajangan itam jang
berlompat naek  dari pager tembok menoedjoe
ka itoe kamar-boekoe. Tapi itoe doewa orang
lantas mamentjar, jang satoe menoedjoe ka djoe-
roesan Timoer dan jang laen ka Parat. Hal
mana soeda membikin iboek hatinja kita poenja
Hek-ho-lie. Sebab itoe candidaat pemboenoeh

ada doewa, sedang ia tjoema sendiriam, lagian
ia tida bisa malepasken sendjata resia. Djika ia
‘bisa, tentoe lebih doeloe ia roeboehken jang sa-
toe, tinggal satoe ada gampang diperlakoekennja.-
pamanja ia tjoema bisa menangkep jang
sedang jang laennja merat, itoelah tida
bagoes.  Sekarang terpaksa ia moesti tangkep’
doeloe jang di sabelah Timoer, sebab letaknija.
ada lebih deketan, kamoedian baroe kasi bagian
pada jang satoe lagi. - - et
. Sasoedanja berpikir tetap, Tie Hoa lantas toe-
roen dari itoe pochoen, sedang itce candidaat -
pemboenoeh ' jang di sabelah Timoer ada Heng
Djoe Liong, jang djocestroe mendekam di genteng
 bagian  depan roemzh jang terletak di itoe
djoeroesan. Tie Hoa lantas mengintip ka atas
roemah | terseboet, ia  liat itoe
si ka dalem kamar-boe-
: | v Kon arl mendekem dan be-
ngong. Mendadzk di atas woewoengan roemah

ng di sabelah Barat ada menongol saorang
laen, jang membikin Tie Hoa djadi sangat ter-
prandjat. Sebab ia kiraken itoe orang poen ada

kawannija itoe doewa pendjahat. ~

. Lantaran  takoet ‘kaliatan, Tie Hoa boeroe-
‘boeroe bongkokin badannja boewat mengoempat ;
tapi ternjata sabaliknja itoe oiang sendiri tida -
‘koewatir diliat oleh Tie Hoa. Sebab itoe waktoe
Tie Hoa liat ia gerakin kadoews tangannja, lebih
doeloe ia itoe menocendjoek pada Tic Hoa, ka-
~moedian ia menoendjoek dirinja sendiri dan
lantas oendjoek doewa ‘djeridjinja, blakangan
‘kombali rangkepken kadoewa ‘tangantja dan me-
‘ngoendjoek ka djoeroesan kakinja itoe pemboe-
eh jang di dekatnja dan djoega jang didepan

5

Hek-ho-lie jang tjerdik lantas sadja mengar-
ti apa jang " dimaksoedken oleh itoe orang,
jang boekan laen attinia : itoe orang dan Tie Hoa
berdoewa masing-masing menjekal betisnja itoe
doewa pendjahat boewat ditangkep. Soeda tentoe
¢adia hatinja merasa sanget girang, sekali poen
" ja ‘tida kenal siapa adanja orang itoe, 1a taoe
jang sekarang itce doewa pendjahat tida ada sa-
toe jang bisa melolosken diri, sebab ada orang
jang membantoein menangkep. ’

Tie Hoa liat itoe orang gerakin lagi tangannja
dan manggoetken kapala, berbareng dengen itoe
‘3a menghamperi dengen tjepat ka blakangnja
jtoe pendiahat jang ada dekatnja. Tie Hoa poen
lantas mandjat ka atas woewoengannja itoe roe-
mah, sembari ia berboewat begitoe, ia perhatiken
romannja itce orang ada banjak mirip sama |jhio
Peng, tapi ada mirip djoega sama Pwee Houw.
lapoenja pakean kaliatannja sanget gerombongan,
tapi boleh djadi iapoenija ilmoe ‘kapandean tida
ketjil. Tjoema sadja itoe waktoe ia tida bisa
adiak orang itoe bitjara. T 2 ’

 Begitoelah dengen berbareng iaorang menjekal
betis  kakinja itoe doewa pendjahat, hal mana
membikin itoe doewa pendjahat djadi berontak
‘Jantaran kaget, hingga djadi kadengeran soewara~
nja genteng iang berotokan petjah. Ampir dalem
ga'at itce djoega kadengeran di dalem roemah
djadi iiboet besar, sedeng dalem kamar boekoe-
nja Pauw Kong poen ada kadengeran soewara
orang berseroeh +Ajal" dan bergedeboekan se-
bagi barang-barang berat jang djato.

Ong Tiauw dan Ma Han jang bersemboeni di
roemah-toemah sabelah Barat dan Timoer bersa-
ma itoe ampatpoeloeh doewa oppas dengen ber-
bareng pada kaloewar, Sebab masing-masing soe-

da meliat . apa jang soeda terdjadi di genteng
{itoe doewa roemah. Kadoewa fihak lantas soeroe
orang-orangnja - memboeka toetoepan lentera
‘maling, kerna kiraken fihak jang laenp tida taoe
halitoe, Wi R

Samentara Pauw Hin jang mandjat di atas
medja dan korsi mengintip dari atasan pintoe,
soeda tentoe sadja meliat dengen terang apa jang
soeda terdjadi di atas gentengnja itoe doewa roe-

mendekam, ia berniat mace bertreak bikin riboet,
ia djadi kamekmek koetika ia liat ada
i 'doewa orang laen. Dalem hatinja berpikir,
ini. malem ada dateng bebrapa banjak pemboe-
' ktoe djoega ia lantas berseroch ke-
3, lantaran kakinja ‘dikedjetken dan loepa jang
toe waktoe ia lagi mengindjek di atas korsi, soe-
da tentoe sadja ia djadi djato dan menimpa ka
tas badabnja Lie Tjay, sedeng itoe korsi lantas
terbalik dan djato ka atas djoebin.

Lie Tjay jang katimpa poen djadi kaget
an berseroeh, hingga: dalem itoe kamar boe-
oe jang tadinja begitoe soenji dengen® mendadak
jadi sanget rame, hal mana soeda membikin
aget djoega pada Pauw Kong, hingga satoe
mbar boekoe jang ia lagi batja djadi robek
lan itoe boekoe terlempar ka tana. sy
Djoestroe keadahan dalem ‘kamar sedang ka-
oetnja, di sabelah loewar roemah orang pada
rseroeh : ,Pendjahat pendjahat jang dari atas
enteng soeda djato kanjceknjoek ka bawah I'*
Di itoe waktoe djoega Ong Tiauw dan Ma
Han dengen mengapalai itoe ampatpoeloeh doewa
oppas dateng mengoeroeng itoe doewa pendjahat.
i laen fihak itoe doewa orang jang menangkep
ndjahat djoega berlompat toercen ka moeka

'boemi'.‘ Jang satoe orang soeda taoe ada Tie
‘Hoa, sedang jang satoenja lagi ada Kok In Hoei,

jang mempoenjai gelaran Sin-heng-boe-eng dan
‘soeka 'menoenggang kalde dengen ‘mengadep ka
djoeroesan pantatnja itoe binatang jang ditoeng-
gangin. :
Kok In Hoei, seperti dalem lJaen bagian dari
ini riwaijat telah ditoetoerken, pergi tengok kea-
dahannja japoenja moerid, Tjiauw Boen Tjoen, =
karpoedian-bertemoe sama San-see-gan dan laen-
laennja, itoe waktoe ia mendapat tace bahoews
Japoenja moerid ada satoe anak jang berbakti. -
Koetika berpisahan sama marika itoe, djoestroe
‘;a hendak pergi ka Siamsay, afdeeling Djoe-leng,
boewat mentjari ‘pada Biauw Kioe Sik ; koetika ia
djalan sampe di Siangsoei, ia katemoeken Lie
Thian Siang jang di'iringken oleh Heng Dioe
' Liong dan Heng Djoe Houw. ;

Ja liat itoe doea orang poenja paras moeka
koerang baek dan ‘menjoerigaken, tambaban ia-
poenja onkost djalan soeda poetoes. Mzka ia

lantas mentjari satoe roemah penginepan di mana
ia mondok. Pada malsmnija ia berniat ,,pindjem®
onkost djalan pada Lie Tian Siang. Sebab ia
‘tace itoe ambtenaar dorna poenja oewang dida-
patken boekan dengen djalan balal, dan tida ada
halangannja kaloe ia ,pindjem" dari orang jang
.saroepa itoe. , ithe L

Kira pada djam sapoeloeh lebih ia dateng' ka
kongkoannja Lie Thian Siang dan dapat denger
‘marika itoe poenja perdamian boewat memboe-
noeh pada Pauw Kong, hal mana soeda membi-
kin hatinja djadi tergerak. Semoewa orang taoe
bahoewa Pauw ¥ong ada satoe ambtenaar jang
setia, djoedjoer dan pinter, maka ia mendapat
niatan boewat pergi menoeloengin.

Tapi, terlebih doeloe ia maoe tjoba-tjuba itoe
doewa  pendjahat ada mempoenjai kapandean
jang brapa tingginja, maka ia lantas timpoek
Heng Djoe Houw sama satoe Hoei-hong-sek. dan
dari marika itoe poenja pembitjarahan, ia lantas
mendapat taoe itoe doewa pendjahat tida mem-
poenjai ilmoe kapandean tinggi. Blakangan ia:
lantas ,ambil® iaorang poenja cewang saratoes
tael perak boewat onkost di perdjalanan.

Di perdjalanan ka Pak-khia, kombali ada ter-
djadi itoe petl:ara Pwee Houw, si Kate, dan ia

_djoegalah  jang soeda kasi persen Pwee Houw

satoe Hoei-hong-sek, koetika itoe orang kate lagi
mengoeber-ngoeber itoe doewa soedara Heng.
Sebab iapoenja pikiran ada berlaecnan sama Tie
Hoa. la koewatir itoe candidaat pemboenoeh bi-
nasa di tangannja Pwee Houw, kerna djika ke-
djadian begitoe, ia tida aken bisa oedjoek ilmoe
kepandeannja di hadepan Pauw Kong.

Pada sasoeda menoeloengin itoe doewa can-
didaat pemboenoch, ia teroes mengoentit de-
ngen semboeni. Itoe waktoe ia soeda tace, ba-
hoewa Tie Hoa ada orang jang m=oe menang-
kep itoe doewa pendjahat, bila iaorang lagi maoe
melakoeken pakerdjahannja; tapi seballkma Hek-
ho-lie tida dapet liat padanja.

Itoe waktoe Kok In Hoei menjekel betis kaki-
nja itoe pendjahat dan bikin orang itoe djato
kasoempet ka moeka boemi, tapi iapoenja tjeke-
lan teroes menjekel dengen keras, biar poen

orang jang ditjekel berontak-rontak dengen keras

sembari boelak-balik mengglisahan.

- ,,Panggang roti, balik-balik roti: jang dipang-
gang "  begitoelah beroelang-oelang ia berkata
dengen teroes menjekel keras pada itoe' pendja-

bato

Samentara itoe pendjahat jang terbanting pergi

dateng tida brani memboeka soewara, sekalipoen
badannja merasa sanget sakit lantaran dibanting
pergi-dateng begitoe roepa. Pauw Kong jang ber-
rada di dalem kamar boekoe, dalem hatinja ber-
pikir, tjara begimana ada toekang roti datengka
sini 7 } ; i ,
“'Di laen fihak Tie Hoa poen djorokin itoe
pendjahat ka bawah dan ia poen berniat me-
njekal teroes dan goebak-gabik itoe pendjahat
soepaja djadi tida berdaja. Tapi ternjata Tie
Hoa paenja tenaga tida tjoekoep kogwat aken
menjampeken iapoenja maksoed itoe. Sabagitoe
lekas ia bersama Heng Djoe Liong djato sampe
ka moeka boemi, itoe candidaat pemboenoeh lan-
tas kedjatken sabelah kakinja dan itoe kaki me-
ngenaken sabelah tangannja Tie Hoa jang lagi
menjekal kakinja lagi, hingga dalem itoe waktoe
djoega itoe' tangan jang menjekal djadi terlepas
doewa-doewanja. \ P

Heng Djoe Liong lantas lompat bangoen
dan menjaboet iapoenja kolok jang lantas di-
batjoken ka djoercesannja Tie Hoa, dan Hek-
ho-lie poen terpaksa moesti menangkis sama
iapoenja golok. Begitoelah itoe doewa orang lan=
tas bertempoer dengen sengit. ' !

.Dijika akoe teroes-menerces goebak-gabiken
kaoe _seperti roti jang lagi di panggang'' berse-
roeh " Kok In Hoei, ,tentoe dalem kaoe poenja
hati merasa tida ridla dan taloek. Maka sekarang
akoe maoe lepasken doeloe pada kaoe, soepaja
kaoe boleh mengaso doeloe." : W

»Djangan, djangan lepasken padanja!” berse-

" roeh Tie Hoa dengen goegoep. ,.Sebaliknja kaoe

moesti iket dan ringkoes padanja''. ‘
.Oh, ja, akoe loepa". kata Kok In Hoe:i ; otapi

sekarang soeda katlandjoer dilepasken, nanti
sadja blakangan ringkoes padanja kaloe soeda
tertangkap lagi'. Y

Itoe wakfoe Heng Djoe Houw soeda bisa ber-
bangklt, dengen gergetan ia menghoenoes golok-
nja ditabasken pada Kok In Hoei, Hal mana
membikin Hek Ho-lie mendjadi sanget terkedjoet.
Sebab ia liat Kok In Hoei sama-sekali tida ber~
sendjata, ia anggep itoe tabasap nistjaja aken'
membikin itoe orang _mendiadi terbelah doe-
wa. {
Tida taoen)a Kok ln Hoei poenja gerakan dda
begitoe tjepat laksana kilat, sabagitoe lekas itoe.
golok maoe. sampe, ia soeda berlompat ka bla-
kangnja itoe orang jang menabas dan dalem
sa'at’ itoe djoega ia kasi persen satoe tendjokan
di lamboenghja Heng Djoe Houw, jang lantas
berdjengit lantaran kasakitan. J

Itoe: waktoe Ong Tiauw, Ma Han, Han leat,
Touw Soen dan laen-laen oppas sembari mem-’
bawa lentera dan sendjata pada dateng mende-

etin hendak membantoe. Hek Ho-lie taoe, bahoe-

laorang poenja kapandean sanget berwates,

sedang ini doewa pendjahat soeda berbidji mata
merah, biar poen ia berdocewa poenja ilmoe ka-
pandean tida terlaloe tinggi, tapi djika moesti
bertaroeng sama Ong Tiauw, Ma Han dan itoe
oppas-oppas tida berbeda sabagi orang toewa
melawan anak-anak ketjil, dalem sedikit sa‘at
sadja tentoe ada bebtapa di antaranja jang tiwas
djiwanja.

» L oewan-toewan sekahan dan kaoe orang, kapa-
la-kapala oppas !’ berseroe ia, ,tida perloe kaoe
orang membantoe toeroen tangan. Ini doewa pen-

- djabat ketjil pasrahken sadja pada kita berdoewa -
boewat menangkep. Kaoe orang terlebxh perloe

pergi ka kamar-boekoe boewat melmdoengm pada
Siangya'’.

Orng Tiauw, Ma Han dan jang Tkt Do Tkt
menoeroet sabagimana omongannja' Hek Ho-lie,
tjoema meninggalken bebrapa kawannja jang me-
megang lentera, soepaja bisa mengasi panerangan
‘pada itoe orang-orang jang lagi bertaroeng. Di
laen fihak, Tie Hoa jang lagi bertempoer sama
Heng Djoe Liong, masi sadja belon bisa menda-
pet kamenangan, hingga hatinja merasa sanget
iboek, kaloe bisa ia mgm sekali lantas bisa tang-
kap moesoehnja, soepaja bisa membantoein itoe
orang menangkap pada Heng Djoe Houw. T]oema ‘
sajang itoe kainginan tida bisa kasampean. '

Tapi sabaliknja di fihak sana, fihaknja Kok
In Hoei,” kadengeran satoe soewara ,trang!“ se-
kab Heng Djoe Houw poenja golok'soeda terlem-
par dan djato ka moeka boemi, lantaran tangan-
nja jang mamegang golok ditendang oleh Kok
In Hoei. Sabagitoe lekas ia tida bersendjata,
" Heng Djoe FHouw lantas gerakin kadoewa tangan-
nja dan berlompat Jdari kalangan bertanding, ka-
moedian ia lantas lari dengen sipat-koeping. ‘G

»Aja, itoe pendjahat soeda melariken diri!”
berseroch Kok In Hoei dengen loetjoe.

Tie Hoa jang djoestroe bertempoer djadi sa-
ngat iboek mendenger itoe pendjahat jang satoe-
nja lagi bisa melariken dirinja. ,Djangan kasi
ia lari I berseroeh ia. B
. wEh, keoe djangan lari!“ kata Kok In Hoei
dengen djinaka. ,Sebab iaorang tida kasiken
kaoe lan.*

Semoewa oppas jang lagi mamegangin lentera
di dekat sitoe pada merasa geli dalem hatinja-
rmrendengér omongannja: itoe orang,  berbareng’
dengen itoe, iaorang merasa heran atas orang

itoe poenja ilmoe kapandean jang begitoe tinggi.
Sebab biarpoen itoe pendjahat poenja golok di-
maenken begitoe poenja bagoes, toch tida bisa
mengenaken badannja itoe orang koeroes, kerna
iapoenja gerakan badan ada begitoe tjepat dan
gesit. Sabaliknja dalem sakedjepan sadja ia
soeda bisa tendang moesoehnja poenja golok.
Biar poen di moeloetnja membilang djangan lari;
tapi sabaliknja ia tida 'mace mengoeber, hanja
‘berdiri mengawasi itoe candidaat memboenoeh
berlompat naek ka atas genteng roemah.
. Tatkala sabelah kakinja Heng Djoe Houw ba-
roe mengindjek genteng, itoe orang lantas ber-
kata: ,Hajolah, lekasan toeroen!” Sedang itoe
candidaat pemboenceh soenggoe - soenggoe me-
noeroeti omengannja itoe orang, sebab dalem itoe
waktoe djoega ia lantas djato gadeboekan ka atas:
tanah. Oppas-oppas jang mamegangin lentera:
tioema meliat sadja itoe orang pandjangken ba-
dannja dan bedompat ka atas, kamoedian ia
tepok itoe candidaat poenja toelang kering dari
sabelah kakinja jang belon mengindjek genteng,
dan dalem sa'at itoe djoega Heng Djoe Houw
lantas djato dari atas itoe roemah.
Sedang itoe orang, Kok In Hoei, menghamperi:
dan menendang pada itoe orang jang baroe dja-
to' sembari berkata : ,,Djangan bergerak lagi, so-
bat; mengaso sadja di sitoe.®
. Itoe candidaat pemboenosh dengen sasoeng-
‘goenja djoega mendéenger kata. la meringkoek
dengen tida bergerak barang sedikit. Kamoedian’
Kok In Hoei lantag menghamperi pada Heng Djoe
Liong jang masi bertaroeng sama Tie Hoa.
‘ 'wKaoe poenja ade soeda mengaso di sana,”
kata ia, ,Mengapa kaoe masi belon masoe:toeroet:
mengaso 7*

Tie Hoa maskipoen teroes bertempoer, tapi ia
soeda liat dengen teges apa jang soeda terdjadi.
Dalem hatinja memoedji bahoewa ini orang sa-
soenggoenja ada mempoenja ilmoe kapandean
jang sanget tinggi. ' ; _

Heng Djoe Liong itoe tida ada kagoem-
birahan boewat bertanding teroes. la pikir pa~
ling betoel djika ia pandjangken kakinja boe-
wat merat. Sahabis berpikir ia lantas poera-
poera membatjok pada moesoehnja, tapi ampir da-
lem sa'at itoe djoega ia tarik kombali goloknja dan
balikin badannja dan teroes maboer. Tapi itoe
orang koeroes ketjil mengandang diiapoenja dja-
lanan sembari 'menoeding dengen teloendjoeknja.

~Djangan lari!” kata ia.

Tatkala ia maoe poeter haloean lari ka djoe-
roesan Barat, itoe orang koeroes soeda menoeng-
‘goe di sitoe. Heng Djoe Liong tace, bahoewa
tida gampang boewat ia melariken diri. Samen-.
tara itoe, Tie Hoa soeda dateng memboeroe dan.
membatjok padanja. la lantas egosin itoe batjo-
kan. Tapi itoe orang koeroes lebih siang soéda
mengandang lagi di hadepannija. ¢
" 'Heng Dijoe Liong pikir, inilah ada satoe koe-
tika baek boewat ia, sebab itoe orang koeroes
‘sama-sekali tida bersendjata. Maka dalem sa‘at
itoe djoega ia lantas membatjok pada itoe orang
jang mengandang, tapi dalem sakedjapan sa-
dja itc;? orang soeda linjap dari hadepannja,
hingga ‘iapoenja batjokan djato di tempat kosong.
Sabagitoe lekas berkelit, Kok In Hoei lantas ang-
kat sabelah kakinja menendang dan mengenaken
Heng Djoe Liong poenja tangan kanan, lantaran
apa golok jang ia pegang djadi terlepas dari pe-
gangannja dan djato ka moeka boemi dengen
soewara berkontrangan. j

Heng Djoe Liong lantas balikin badannja dan
lari. Tie Hoa mengoeber dari blakangnja. Itoe
orang koeroes lantas. berseroeh: ,Hei, orang
she Heng, kaoe poenja perboewatan membikin
akoe djadi tida bisa pandang mata. Kaoe berdoe-
wa ada soedara poetoesan peroei ; tapi sekarang
satoe kena tertangkep, jang satoe lagi maoe mela~
riken diri. Taro kata kaoe bisa lolosken dari,
kace bisa hidoep brapa tahon lagi ? Sacepamanja
kaoce orang poenja pakerdjahan bisa berhasil,

kamoedian tentoe sama-sama mendapat djabatan

tinggi dan menoenggang koeda besar jang ba-
goes; sekarang kaoe orang poenja pakerdjahan
telah mendjadi gagal, toch saharcesnja moesti
sama-sama hadepken kasoekeran dan sama-sama
menerima. binasa. dengen begitoe ‘baroelah bisa
diseboet laki-laki.* ‘

Itoe waktoe Heng Djoe Liong masi teroes lari
sembari berpikir.

.Eh, djangan lan ; kaloe: lari boekannja satoe
laki-laki. Apalagi memangn;a kaoe tida nanti
bisa terlolos dari sini. Kaoe haroes taoe, sekah-
poen sama sobat djoega, haroes sama-sama soesa.
apa lagi kaoe orang berdoewa jang bersoedara
dari satoe kandoengan."”

Itoe waktoe Heng Dijoe Llong soeda lari sampe
di bawah satoe pagar tembok dan djoestroe
ia berniat lompat ka atas, tapi ia lantas oe-

roengken  niatnja  itoe - lantaran mendenger -

omongannja Kok In.Hoei jang sangat menjolok
iapoenja pendengeran. ltoe waktoe djoega ia mem-
banting kakinja dan mengelah napas. : :
+»Ach, soedalah, akoe tida maoe lari,” kata ia.
+Kaoe orang boleh dateng ka sini, maoe diboe-
noeh atawa di-iris-iris djoega, boleh menoeroet

. sabagimana kaoe orang soeka.

ltoe  baroelah djago jang sedjati,” kata Tie
Hoa jang dateng menghamperi dan ‘panggil be
brapa oppas boewat menjekal pada kamoedian
lantas di-iket kaki tangannja seperti satoe samseng.
Di laen fihak Heng Djoe Houw lebih siang soeda
di-iket begitoe roepa oleh bebrapa oppas, jang
memang soeda sediaken talinja. ltoe waktoe
semoewa orang pada bersoerak dengen rameh :

,Semoewanja soeda tertangkap : "

. Ong Tiauw dan Ma Han dateng membri hot-
mat pada Tie Hoa dan menghatosrken trima kasi
atas ia itoe poenja tenaga bantoean, begitoe poen
itoe bebrapa kapala oppas. Tie Hoa lantas
menghamperi pada itoe orang koeroes dan me-
nanjaken ia itoe poenja nama dan tempat tinggal
dan tjara bagimana ia bisa taoce ka’adahannja itoe
‘doewa pendjahat jang hendak melakoeken pem-
boenoehan. Kok in Hoei lantas toetoerken ia-
poenija ka'adaban diri dan apa jang ia soeda liat
dan denger.

Semoewa orang kombali membri hormat pada
Kok In Hoei serta hatoerken trima kasi atas ia-
poenja tenaga bantoean. Itoe waktoe Pauw Kong
soeroean Pauw Hin boekaken pintoe kamar
boekoenja dan ocendang itoe doewa hauw-wie
masoek katemoeken padania. ;

' Pauw Hin dan Lie Tiay dengen repot. bena-
hin itoe korsi dan medja di tempat asalnja,
dan memboeka tapalan pintoe serta diboeka-
ken, kamoedian Pauw Hia berdiri di atas tang-
ga-batoenja itoe kamar dan bersedia; .Siang-ya
oendang Ong Hauw-wie dan' Ma Hauw-wie
boewat bitjara.’’

ltoe doewa orang lantas menjaoet dan minta
Tie Hoa bersama Kok In Hoei menoenggoe doe-
loe, kamoedian iaorang: mengikoetin Pauw Hin:

masoek ka dalem itoe kamar boekoe. Satelah

membri hormat serta menghatoerken kakagetan
berhoeboeng sama itoe hal )ang baroe terdjadi
.dan sateroesnja iaorang menenma kasalahan atas
katledorannija.

wltoe pendiahat pend)ahat dxtangkep oleh
siapa ?“ menanja itoe ambtenaar.

terdjadi. .
: ,.Oendang itoe doea orarig gagah masoek ka
. slm. ‘ kata lagi Pauw Kong.

- Ong Txauw lantas kaloear dari itoe kamar dan
oelangken | perkatahann;a iapoenja chef, ltce
doea orang menjaoet dengen berbareng dan
mengikoet Ong Tiauw masoek  ka itoe kamar.

Pauw Kong.

.Akoe Tie Hoa jang rendah membri hormat
pada Siangya,” kata jang satoe.

+Akoe Kok In Hoei mend)oera ch hadepan
Slangya, kata jang laen,

.Kadoea orang gagah dlharep soeka bangcen
sadja dan boleh berdoedoek."

Tapi itoe doea orang tida brani berdoedoek
‘dan pada sasoedanja dioendang beroelang-celang,

o

liat' Tie Hoa poenja roman berbeda dengen orang
_jang kabanjakan, sedeng Kok In Hoei poenja
toeboe koeroes kering dan tmggm]a masi belon
tjoekoep lima kaki. lapoenja moeka berwarna
merah, halis pendek dan matanja boender. Ro-
mannja tida berbeda deng‘sn satoe monjet. Se-
deng iapoenja pakean jang begitoe boeroek dan
roedin, tida berd)aoehan sama satoe pengemis.
Manakala orang llat fapoenja roman dan dan-

meliat pada Pauw Kong, itoe doewa orang lantas

Ong Tiauw lantas toetoerken apa jang soeda‘

 Sesampenja morang lantas betloetoet di hadepan

. baroelah iaorang brani berdoedoek. Pauw Kong

o

danan, tida nanti ada saorang jang bisa menge-
tahoei ia ada mempoenijai ilmoe kapandean jaug
begitoe tinggi. : -
,Atas toean berdoea poenja tenaga bantoean
jang berharga akoe haroes hatoerken banjak trima
kasi,' kata Pauw Kong, ,Nanti apabila ini oe-
roesan soeda mendjadi beres, tentoe akoe aken
madjoeken voorstel pada baginda keizer soepaja
toean berdoea bisa mendjabat pakerdjahan negri.*
! ltoe doewa orang menjataken jang iaorang tida
, ingin  mendjabat pakerdjahan negri. laorang
tjoama mengharep sadja soepaja Siangya bisa
mendapet kaselamatan dan tida koerang satoe
apa. Pauw Kong lantas prentah orang bawa ma-
soek itoe doea pendjahat. ltoe kawanan oppas
_ lebih siang ‘soeda lepasken itoe doewa soedara
' Heng poenja pauwhok dan dengen tangan ter-
" iket iaorang didorong masoek ka dalem itoe ka-
mar. Tapi itoe doewa soedara Heng menghade-
pin itoe ambtenaar dengen berdiri tegar dan tida
maoe berloetoet, j
Semoewa orang soeroe iaorang berloetoet ; tapi
itoe doewa soedara tinggal berdiri dengen ka-’
doewa mata mendelik. Pauw Kong pikir ini
doewa pendjahat boekannja orang baek-back,
maka lantas prentah oppasnja pergi ambil itoe
pekakas hoekoem katjip jang memake kapala
andjing-andjingan. ‘ i

lto*e doewa éoedara"Heng makanja tida maee
berloetoet pada Pauw Kong, sebab memangnja
soeda didamiken lebih doeloe.

roes kering omong bezitoe roepa,” kata ia, ,lan-
tas sadja kaoe tida djadi melariken diri.”> =
. wAkoe tjara bagimana bisa tega melariken diri

sendirian  sadja,” djawab jang toewahan. . Biar
ma-sama.” e
' wKaloe begitoe, apabila kita katemoeken itoe
ambtenaar, tida perloe kita moesti berloetoet dan
‘mendjoera.’* = ‘ B
Biarpoen kita berloetoet dan mendjoera djoega,
~ kita orang poenja djiwa tida nanti diampoenin.
Maka lebih baek kita orang poewasken doeloe
ita poenia moeloet, kaloe kita bertemoe sama
si moeka itam, lantas sadja kita memaki kalang-
‘kaboet, sebab achirnja toch kita aken mati
djoega.  Maoe diboenoeh atawa poen di‘iris-iris,
- boleh menoeroet iaorang poenja socka.* i
. wBaeklah ; doewapoeloeh tahon kamoedian kita
- aken mendjadi orang dewasa lagi." K
Begitoelah iaorang soeda lempar ka samping
perkara mati atawa hidoep, maka iaorang tida
maoe berloetoet koetika mengadep pada Pauw
Kong. lacrang pandang itoe ambtenaar berdoe-
doek dengen lempang di hadepan medja, sekali
oen itoe waktoe ini orang besar memake pake-
an biasa dan boekan pakesn kabesaran, toch ro-
mannja sanget angker dan bisa membikin keder
orang poenja hati. Pauw Kong sabagitoe lekas
meliat pada itoe doewa orang, hatinja djadi sa-
_nget goesar.

~Engko, akoe denger lantaran itoe orang koe-

‘bagimana djoega kita moesti mati-hidoep bersa- '5;

.Hei. pendjahat ketjil," kata ia dengen keren
sembari menoeding pada itoe doea candidaat
pemboenoeh. ,.Akoe ada kasalahan apa, ma-
ka soeda mendjangkitken kaoe orang poenja
bati jang djahat? Tapi akoe tida maoe tjari
tace kaoe orang poenja hal-ichwal lebih djaoce,
hanja mace lantas kasi hoekceman jang satimpal
sama kaoe orarg poenja perboewatan. Hajo
bawa itoe pekakas hoekoeman katjip jang memake
kapala andjing." y

Ong Tiauw dan Ma Han lantas menjaoet
'dan bawa masoek itoe pekakas menghoekoem
%a dalem kamar boekoe, kamoedian soeroe oppas |
melepasken toetoepannja jang tersoelan dengen
oeler dan paga., Ong Tiauw dan Ma Han lantas
tiekal itoe doewa orang boewat djalanken hoe-
koemannja. i

Tie Hoa dan Kok In Hoei lantas moendoer
ka satoe pinggiran. Djoestroe pada itoe waktoe,
Tie Hoa rasaken di blakangnja adaorang mena- |
rik padanja, koetika ia menengok, ternjata orang
itoe boekan laen dari Kang Hwan, orang siapa j
lantas membri hormat padanija. .

.Aja, kaoe masi ada di sini?" kata ia. WDi
djalanan kaoe dapetken perkara jang sanget me-
ngagetken, akoe rasa.” ; g
. .Mendapet kakagetan apa?’ menanja Kang
Hwen jang berlaga pilon. i T

.Kaoe katemoeken Pwee Houw iang membe-
gal apa boekannja satoe kakagetan 7" e

,Tiara bagimana kaoe ‘bisa tace hal itoe?"
menanja Kang Hwan dengen beran.
~ ,Akoe soeda menjaksiken sendiri apa jang
soeda terdjadi,’” kata Tie Hoa. / ;

“ (Ada samboengannja).



